
, Чӑваш ялӗсенче турчӑ- 
касемпе сенӗксем mama 
тимӗр-тӑмӑр япаласем  

сутма чарас‘ . 
(Пёррем&ш Петр патша 

указёнчен).



ВЫЛЯКАНСЕМ:

Тутимӗр.
Немей.
Асамат.
Курак.
Эрпике.
Галахов.
Полина.
Офицер.
Иван.
Типук.
Ӳсӗр ҫын.
Евчёсем.
Салтаксем.
Вӑйӑри ҫамрӑксем.
Халӑх.Трагедире кӑтартнисем X V H I-мӗш ,ёмёрён юлашки сыпӑкёнче Пушкӑрт ҫёршывӗнчи чЗвашсем хушшинче лулса иртеҫҫё.

ПӖРРЕМӖШ  АКТАсаматйн хура пӳрчё. Тӗпелте те, ал5к патӗнче те саксем. Кӑнтӑрла. Курак кӗрё илсе ларать.IК у р а кПаян каҫпа килет-ши евчё?Кётсе шӑп иртрӗ пёр эрне.Ҫапах та ҫук. Элек таврашӗ,Хура кушак пек, ҫул ҫинчен Иртмерё пуле, хӑямат.Э р п и к е  с а с с иАнне! Анне! Чёппе тытса Каятчӗ хурчӑка. Инкекё Каймасть, пёр майӑн явӑнать. Кӑшша! К у р а кАн ҫухӑр, Эрпике! 
(Хӑи тӗллӗн, шӑппӑн). Тытса каймарё хурчӑкн.

Ку ырра мар. Ватти сӑмахё Каларёшле, кӑҫал хӗре Нимле те вӗҫереймӗп эпӗ. Пёр-пёр чун мурё хурчӑка Чӗппе тытсан, вӗри ӑшчикём Лӑпланнӑ пулӗччӗ. Эх, тура, Итле йӳтенӗ чуруна,Качча пама та пысйк хулӑм Илме антӑрччё ҫӑмӑллӑх! Чӗнсе кӳртем-ха. Хурчӑки Пёр чӗппине тытса тен кайё.
(Кӑшкӑрса)Хуралласа ыратӑн пулё, Кансан та юрё, Эрпике!Э р п и к е  с а с с иТипме кӑларнӑ ыраша Сӑхаҫҫё ҫерҫисем. Капица!1К у р а кПёрре те итлеместӗн-ҫке. Кёме каланӑ. Ан лӑрка!Э р п и к е  с а с с иАтте килет.К у р а кЭппин шыв кӳрt



Апат та кирлё кӑнтӑра.Чёппӳсене хамах хураллӑп. 
{Килкартинче вшпресем янрани илтёнет).Тинех тасалчӗ. Хурчӑка Тӳп-тӳрӗ антӑр килкартне!Унта пёри, уксах шим-шимпё Ҫӳрет, ӑна тытса кайсан та, Щеллемёттём. Хёре килтен Асатайсан, чёре асапё Иртетчё ман.

(Чӑхсем ҫуйӑхни илтёнет). А с а м а т  с а с с и  Кӑшша! Ӑръях!К у р а кТепри, вилмен ийе путекё, Хурчӑкана хӑратрӗ. Тьфу!Инкек ҫине сикет синкекё. Килмест евчи те, ҫёрҫӑтман.
(Асамат керет).IIК у р а кЫтла карма ҫӑварлӑ эсё,Вӑрра хӳтернё пек саспа Чуна сиктертён.

AT с а м а т Ав хёреиЙӑтса та карё пёр чёппе. Аҫу-аннӳ пёлсе ят панӑ: Тӑмсай хура курак ҫав эсё.К у р а кХӑшне вара, имшеррине-н?А с а м а т.Арҫын пёлет-и? Тух та-кур! К у р а кҪӳлти аттемӗр ҫырнинчен Йртеймёпёр. Тытсан та юрё. Чёп пек каять пуль Эрпике.А с а  м атЯлан юрри пёрре куракӑн: Кӑранк! кӑранк! Ҫӑва ҫине Каясчё сан, тӑрӑ ухмахӑн. Пуҫу ҫатан пек шӑтӑк-шатӑк, Ҫилсеи вӗҫтернё миммӳне.К у р а кЧипер калаҫ-ха, Асамат!А с а м а тПёлтӗр тукмак пёр пӑрӑ*а Тытсан та, эсё савӑнтӑн,Евче кётсе сӑра вӗретрён.



Каллех ҫав юрӑ, ҫав сӑмах. Суха туса тертленнё хыҫҫӑн Апат ҫиесчё тутлӑрах.К у р а кУйран та ҫӑкӑр ҫеҫ. Тутли Лере, улпут кӗрекинче.
{ Хагпёрлесе сӗтел ҫане лартать). А с а м а тКӑҫал юманлӑх леш енче Начар ырашӑн уҫӑмё.Ытла сайра—хушши пёр шит.К у р а кӐна акма кайма тухсассӑн, Кам хирёҫ пулнӑччё сана?А с а м а тАра, кам пултӑр-ха? Чемей, Тутимёр ашшё.К у р а к И, чёлхесёр! Чӗлхесёре курсан, ыраш— Пуҫахсӑр, тетчё ман атте.A c  а м а тПёр канӑҫсӑр сӑмах арманё Ӗҫлет мӗн санӑн, авӑрать.



Кӑтра ҫынна ҫулта тёлпулӑн,—  Тырру та хёвёнё, ачам!— Ҫапла калатчё асатте.Чемей кӑтра.К у р а кКӑтра пулсан та, Кукши ҫап-ҫуттӑн курӑнать.. Хӑвах куратӑн, пирён уҫӑм Лёпки пек ҫап-ҫара.А с а м а т КулсаПыра ларатчӗ пёр тёпренчёк. Кӑҫал пӳрте сиплемелле,Пир авӑрна хыпаланса Пӗр ан сутсан—укҫа пулатчё-К у р а кПӗртен пёр шанчӑк—Эрпике. Укҫа килетчё, ҫураҫсан.Кӑҫал вӑл нарӑсра вунҫиччё Тултарчӗ, —вӑхӑчӗ кайма.Ун пек илемлӗ хӗр-упраҫшӑн Ҫӗр тенкё парёҫ.А с а м а т Ых, ҫӑвар!’ Хура курак! Ҫаплах пёр юрӑГ



Вӑрҫса кӑлартӑн тинкене.Сана вёт ывӑл кирлёччё.Хёре ҫёр ячё ҫук. Кайсан, Ӳпкев илтсе хӑлхам янрамё. Эрпикене ҫуратсанах,Хёнерён, калӑппа ҫапса Пуҫа шӑтартӑн. Мантӑн-им?А с а м а тВатма та тивёҫ пур. Ҫынсен Килте—виҫшер сап-сарӑ ывӑл,. Хирте —виҫ ят, ёҫре—улталӑ. Вилсен.кам тупӑк касё маншӑн? Пёр ывӑл та тумарӑн эсё. Хёрарӑм-и? Хёсӗр курак!К у р а кТурри хушман-тӑк, айӗпё Манра-и?А с а м а тЫттисемшӗн турӑ' Пёрре те хирёҫ мар, Курак!К у р а кВёрӳҫӗ патёнче те пултӑм, Киремете те асӑннӑ,

К у р а к



Чӳкне те хывнӑ ҫулленех.Ах, турӑ, мёншён чуруна Памарӑн ывӑл? Ан ҫилен,Каҫар мана!
>{Килкартинче чӑхсем кӑтӑклатни илтӗ-

нет).А с а м а тКӑшша! Ӑръях!Каллех те тепӗр чёп ҫухалчё. Миҫе хёр парӑн, хӑямат!К у р а кЭрпикинне ҫӳҫ тунине Ҫӑласчё! Карё те ҫухалчё.Шыва кайсан вӑрах ҫӳреҫ-и?Утма виҫ утӑм.А с а м а тҪухрӑм пур-тӑр.К у р а к Ҫӑлкуҫё ав!А с а м а т ЁнертенпеТёне кёменнисем ӑсаҫҫё Ял вӗҫёнче.



Кунти типмен-и? А с а  м атТипмен. Унта Ахрумкӑ пуп Тӑватӑ чӑваша тён кӳртнё. Унтан тумлам та шыв ӗҫме Хушман тёне кёменсене.К у р а кЫтла йёркесёр тамаша.Пире кӳртмеҫҫӗ-и?А с а м а т Пуп килё,Пёрре хёстерё—макӑрӑн. Хёрес чиксе кӑларнӑ шывӑн Вигри виҫ тенкё. Пуянсем Тёне кёреҫҫё, унсӑрӑн Хёстерё Кётерин патша.Хире каяс!К у р а к.Мёлкӳ ҫич утӑм Пулсан, киле васка каҫкӳлём. Кёрмеслё ялёнчен пёр евчё Килес пек сас-ура ҫӳрет.

А  с а м а т ЛашаМӗн калё сухара...К у р а к Ан ӳкён,.Кётсе тӑмасӑрах ҫураҫӑп.А с а м а тҪапах та ҫыннине пёлмесёр, Ан килёш. Хёрёмёр тӑван,Ан пултӑр ӗмёрё куҫҫуллё.
(Асамат каять).IIIК у р а к'Каларӑн та... Хйвна пёлесчё1 Мана, хёр чух, ҫураҫнӑ чух Яка чӗлхеллё ватӑ евчё Мухтаннине итлерём эпё, Пуян киле улпут майри пек Кёрсе, ҫемҫе минтер ҫинче Ларатӑн, тенӗччё, анчах Пёркенчёке уҫсан, тии куртӑм: Итем ҫинче ултшар ураллӑ Урпа капанёсем пулман, Сап-сарӑ мӑянсем кашлатчёҫ.



Туя та ҫыннӑн тумтирне Илсе ху пынӑ, тепӗр кун Ӗнсӳ ҫинче чупатче пыйтӑ.Мана ку каччӑ та юрарё,Хама мбн ҫырнине тӳссе,Курса хуллен-хуллен ирттертём. Пуян килкартине кбме,Инке пулма илемлӗ марччё,Тата ҫитменнине кура Тӗл-тел кёсенлбччё пит-куҫӑм. Ҫеҫке пек Эрпике, хитре.Такам куҫне те хбртмелле,— Ӑна парасче пуяна.Килет!
(Чӳречерен пӑхса).Эп те, хура курак,Тӑпра урайлӑ йӑвара Епле илемлб кӑвакарчан Ӳстернб. Паттӑр ҫав Курак!Ун евёр ывӑлӑм пулсан,Ҫёрме пуян та хӑй хёрне Кине паратчё, тупата!
(Эрпике кӗрет).IVЭ р п и к еЧеп амйшӗ ӑҫта, анне?



Пӗр хурчӑка-и, е хёрен-и Ҫаклатрӗ чёппине, анчах Унтах пуль амӑшё.Э р п и к е ҪынсемКаларёҫ,—ӑмӑрткайӑк Йӑтса ҫёкленё пёлёте.К у ра кАх, турӑ I Амӑшне тытсан, Ватти каларёшле, мана, Килхуҫине, тивет инкекё.Э р п и к еХураллӑп, терён, хӳтерсе Кӳртертён шыв.К у р а к Ан асӑн ёнтё.Ахаль те чёрене хускатрӑн, Чуна силлерён, Эрпике. Ыйткалакан пек ҫётӗк-ҫурӑк Ҫӳретён; урама тухсан,Умна тевет ҫаксан, аванччё.Э р п и к еЧечен тумтир, тевет-нухрат Ҫакса тухма, сёрен уявё

Ҫитмен. Ҫынсем те ман пекех Ҫӳреҫҫӗ.К у р а к Эсё, ҫын тесе, Чемей старик пек пилёк урлӑ Ҫёрёк пӑяв ҫыхасшӑн мар-и?Э р п и к еҪыхсан та, ҫылӑх мар, анне. Нумай пулмасть-ха, пурҫӑн тутӑр Ҫыхса ҫёрле вӑйя тухсан,Шӑлна ҫыртса сётел ҫапаттӑн. Тӑр кӑнтӑрла, ёҫ ҫийёнче Тевет ҫакма хушатӑн халё. Каллех те ҫураҫас пирки Чёлхӳ кӗҫтет-им?К у р а к Чӑн сӑмахӑн Суйи ҫук ҫав, ачам. Сисетён Таҫтан та ырлйх килнине.Э р п и к еӐҫтан? К у р а кКёрмеслё ялёнчен. Каччи—йёри-тавра мухтавлӑ.



Кӑҫал хёлле кӑрлай таварӗ Сутатчё, пыршӑсем пухатчё. ■Ҫитес телейён тутине Туятӑн ҫичё ҫухрӑмран.Э р п и к еЧӑнах та, пыршӑсен шӑрши, Инҫе пулсан та, питё паллӑ. Ҫураҫ кӑна, кайран ан ӳкён, Ҫӳҫӳ пуса пекех шуралё.К у р а кМалтан хӑрушӑ ҫил-тӑман Кёрлет вӑл ҫамрӑк-кёрёмён, Кайран килет уяр ҫанталӑк. Яштак пӳ-силлё хурама,Чи малтанах пуртта курсан:—Алла лекместӗп, хуҫӑлмастӑп Тесе пёччен шавлать, тет имӗш Вутпа пёҫерттерсе аваҫҫё;Вара вӑл, хурама, каппайчӑк, Этем пёкки пулать, ҫӳрет Шӑнкӑравсем янтӑратса.Э р п и к еМана пуян пёкки ҫине Ҫакасшӑн шйнкӑрав туса,— Хӑвна епле пайта илесшён?



К у р а кПӑхса ӳстернёшён укҫа.Э р п и к еПушмак пӑру пекех сутма ■Ӳстертён-и?К у р акАвалтанпаЙӑла пырать. Хёрӗм,ан макӑр! Э р п и к еЭп макӑрӑп-и? Асту, ҫураҫӑн... Туй умён черккӳне йатсан, Хам аллӑмпа хама вёлерёп, Вара типшар ӳкни ҫннчен Х у  ёмёрне ялан асилён, Ылханла манӑн чун сана Хӑратё, тӑмана пулса,— Пӳртӳ ҫинче ҫӗрле хӑрушӑ Ӳхлетё, хуп-хура кушак Лулса тӑрмалё алӑкна. Тёлёкӳнте ҫумна эп килёп, Укҫа пек, ҫылйхлӑ чуна -Cap ҫӑпала ҫине хурса Пырса тыттарӑп аллуна.Асту, анне!К у р а кЕпле хаяррӑн Сӑмах калатӑн аннӳне.



Сана хам аркӑм ҫийӗнче Ачашласа ӳстертём эпё,Мӑян ҫисен те, кӑкӑрти Сёте ёмтертём.Э р п и к еМёншӗн-хаҪуралсанах тытса ҫапмарӑн Юпа ҫумне? Пуҫ миммисем ■ Саланёччёҫ, паян сана Кӑтартмӑттӑм усаллӑха.К у р а кӖне пекех ёнерсӗр эсё.Пурне те манӑн, ҫимёкре Шап-шур пёркенчёк пёркенеен, Ухмах-и эсё? Вунҫичче Ҫитсен те амӑш хӳттинче Ларать-и хёр? Пиҫсе ҫитсен, Ялан татаҫҫё ҫырлана.Кайран тути те ун йӳҫенчёк.Э р п и к еТёкленнё кайӑк та, анне, Тӑмасть ҫуралнӑ йӑвинче,Анчах каять чёри тёлленё,Чёри юратнӑ еннелле.К у р а кӐнкар ачам! Сана телейлё Тӑвасшӑн эпӗ, пурлӑхра



Хаваслӑ утнине курасшӑн. Типтерлё ырӑ евчёсем Вунҫиччёри хитре хёрсемшён Анчах ҫакаҫҫё шӑнкӑрав.Ватта юлсан, хӑпса килеҫҫё Шӑрт пек сухаллӑ урҫасем. Чӑвашсене Ахрумкӑ пуп Ӗнер тёне кӳртни пирки Лёлме кӳрше каям-ха эпӗ.
(Тухать).VЭ р п и к еТёне кӳртни ҫинчен-и? Евчё Хыпаре илертет ӑна.Вӑрҫсан та, тулашсан та, пурпёр Анне каланинче пурах Тёрёслёхсем: пике хёрсенён Шӑпи хавассӑр та тивлетсӗр. Лӑмра ҫинче ӳсет-и ҫулҫӑ,— Кӗрхи кунта ҫилсем вёрсессён, Татса каяҫҫё инҫенел Ҫаплах хёр ёмёрё. Ӳсетён, Тытса параҫҫё ҫич юта, Шап-шур пёркенчёк айёнче Йёретён те, пулатӑн арӑм.Ытла хӑрушӑ шутлама,Анчах та чӑн, унтан иртеймён.

Паян ҫураҫёҫ, ҫимӗк ҫитӗ,— Туй пулӗ, иртё ёмёрём.Ак ҫакӑ вӑхӑтра, паян Аҫта-ши, сыва-ши Тутимёр? Никамшӑн паллӑ мар ҫёрте Пёр тӗмеске тӑпри пёчченҫё Ҫёкленеймен-ши инҫетре?Н вӑл тарса ҫӳрет-ши халё Сём-сём хура вӑрмансенче? Мана аса илсе асаплӑн Сывлать-ши вӑл?Вилмен пулсан» Хёвел хӑяккӑн пӑхнӑ чух, Хӑйён мёлки пекех унтан Юлмастӑм эп, ялан мана Хӑй асёнче тытса ҫӳрет-тӗр. Ик ҫул та иртрё, икё хут Пёрмай хаваслй ҫутҫанталӑк Ем-ешӗл тумтирне хывса Юрпа пёркенчё, ҫёнёрен Каллех ту тӑррисем ешерчӗҫ. Юркан пек курӑк ҫийёнче Сикеҫҫё путексем. Тутимёр Хӑй мар, хыпар-хӑпарё те Кунта пёрре те ҫитеймерё. Шур Атӑл хёрринчи хумсем Ыраҫҫё, тепёр хёррине Каҫмасӑрах сӳнеҫҫё, тет.Ҫапла Тутимӗрён хыпарё.



Ик ҫул ёлёк кунта пӑлхавӑр> Ҫурхи шыв пек тапса тухсан,. Тутимёр ячё таврара Кӑвак хуппи пек туйӑнатчӗ. Майра патша салтакёсем Эрне хушши юнпа хёретрӗҫ. Ем-ешёл пирӗн хирсене, Тӑватӑ ҫухрӑм хушшинче Пӗр утӑмран пӗрер ҫынна Ҫакса вӗлерчёҫ, ҫӑхансем Сӑха-сӑха унта хӑрушӑ Кӑранклатса нумай вёҫетчӗҫ.. Тутимёр тарчё Пушкӑрта, Ҫеҫен хирсен кёмёл кӑлканӗ Ӑна хӑтарчӗ вилёмрен.Анчах Чемей пичче, ун ашшё,. Тертленчӗ, курчё асапне.Ӑна тытса ялтан яла Ҫӳретрёҫ, ҫурӑмӗ ҫине Кӑварлӑ тимӗр пуснине,Ун чӗлхине касса, йытта Ҫитернине хамах эп куртйм. Ҫунтарнӑ ҫурчё вырӑнне Лартса хӑварнӑ пёр юпа; Хура юпа. Чемей сехмечӗ, Паян та пур, тирек пек ҫӳлӗ,. Ҫынсем калаҫҫё: ҫав юпа Ҫуллен ҫултан ҫӳле ӳсет, тет. Кӑвак пӗлётелле ҫитсе



Ҫынсем курса тӑраннӑ пусмӑр Ҫинчен вӑл аслӑ пӳлёхе Пурне те каласа парать, тет. Хура юпа, Чемей сехмечё,Ҫӳлтен ҫӳле ӳссе ҫитсе Хӑватлӑ пӳлёх умёнче Калассине кётет мён халӑх,Ҫавна кура та ҫӑлкуҫне Чавса ҫитернё ун умне.Тӑрна сасси! Епле янтрать вӑл!
(Чӳреяерен пӑхать).Пёлтёр ҫапла пёр уҫӑ ир Тутимёре кӗте-кёте Хурланнӑ вӑхӑтра пёр ушкӑн Тӑрнасене курсан, эп юрӑ Хам ӑсймпа кӑларнӑччӗ.(Юрлать).Ан ваекӑр, тӑрнасем, ҫунат сулма! Ҫёрте мӑнтарӑн эпё, Эрпике. Кӑварлӑ юрату ман куҫӑма Ҫунтарчё, хуҫрё тӳрё пилӗке.Шур Атӑл хёррине ҫитме халь ир. Унта тётреллё сывлӑш уҫӑлман, Хурчӑкасем кӗтеҫҫӗ вёҫёмсёр.Ан каййр! Пёрхыпарӑм пурчч^ мӑн.



Кӑштах тӑрсан, ҫанталӑк тап-таса Уяртё. Итлёр-ха мана унччен. Ҫунатӑрсем ҫине ҫыру ҫырса Тутимёре пёлтерёр ман ҫинчен.Тутимёре ҫитерёр салама,Умне хӑяккӑн ӳкчёр шур тёксем. Тархасшӑн чарӑнӑр ҫунат сулма Эсир, янравлӑ саслӑ тӑрнасем!Савни килсен, ҫутатӑп куҫӑма, Тӳрлетёп эп хӑва пек пилёке. Тутимӗре ҫитерёр салама,Вара лӑпланӑп эпё, Эрпике.
(Курак кӗрет).VIК у р а кТутимёре текех ан асӑн.Иртни—иртнех, юрри те ирттёр! Ухмахланса савни ҫинчен Юрланӑ чух, мӑшӑр утпа Иртсе пыратчёҫ евчёсем.Тутимёр паттӑр йёкётчё,Чӑпар чёреллё, теветкел.Ун ячёпе усал сӑмахӑм Пулманччё, пулмё те, ачам. ‘Ҫ у х а л ч ^ ӑ л , вилес пулсан,



Тӑпри ун ҫӑмӑл, канлӗ пултӑр. Ӑна кётсен те—усӑсӑр. Хырсем те ҫулҫӑсем тӑкмасӑр Килеймӗ хӑйён ҫёршывне. Ҫӳлти аттемёр, пӳлӗх турӑ, Илемлё пӳ-сине пама Пёрре те ӳркенмен, анчах Телей валеҫнӗ самантра Шӑпасӑр юлнӑ вӑл—Тутимёр.. Чёлхем чараксӑр, ҫёрҫӑтманГ Кунта вӑй-шайӑн калаҫса Ахаль ирттертём вӑхӑта. Нумай та тӑмё, евчӗ килё: Тумлан, васкаччё, Эрпике. Кёлет уҫма тытсамччё уҫӑ. Ҫӳпҫӳ унтаччё.Э р п и к е Чӑнласах.Евче кётсе калатӑн мар-и?К у р а кСуйма айван ача-и эпӗ?Ик евчё халё кӳршёре.Э р п и к еТӑхта, анне! Пӗр ҫул иртсен,. Ҫураҫӑн.



К у р а кАн ваклаш. Каланӑ! Э р п и к е Юрать эппин.К у р а к Ытти xepcew Ҫураҫнӑ умбн татӑлса иереҫҫе. Эсё куҫҫульне Шеллетӗн-и?Э р п и к еКуҫҫуле пулёг Кайран та макӑрӑгт, анне!
(Тухать).VIIК у р а кХӗр ӳкёте кёрессине Шанманччё, хӑраса чӗремҫёмг Сикетчӗ. Сарӑ пурҫӑн тугӑр Ҫыхма ан мантӑрччё, унпа Питех илемлӗ курӑнать. Пӳртре ҫӳп-ҫап. Кётессенче Эрешменсен картийёсем Шӑналӑксем пек карӑнса Тӑраҫҫӗ. Маннӑ тасатма.

{Урай ишлма тытӑнать).



Ҫири кёпе те ҫӗтӗк-ҫатӑк. Кӑштах тӑрсанччё евчёсем, Тумланӑттӑм ҫапах пӑртакҫӑ. Хапха сасси. Килеҫҫё мӗн. Тусан тустартӑм. Ҫёнё сарӑ • Ҫыхса пулмарё, хӑямат.Ҫӳлти аттемёр, пӳлёх турӑ, Мана ҫемҫе чёлхеллё ту, Хёре пама тархасшӑн пулӑш! 
(Евчӗсем кӗреҫҫӗ).VIIIК а р ч ӑ кИнҫе ҫёртен тап-такӑр ҫул Ҫитерчё сирён килёре.К у р а кИрех, сире кётсе, хаваслӑ Ҫилсем уҫатчёҫ хапхана.Пире хисеп сунса кёнишён Мерттес!С т а р и кҪынсем каланӑ тӑрӑх Пушмак иӑру пурри ҫинчен Хыпар илтсе эпир килетпёр.К а р ч ӑ кӲссе пӳ илнё пирён вӑкӑр Пёрмай пушмакшӑн макӑрать.



К у р а кПушмак тени вӑл пирён пурччё.. Кирлех пулсан, калаҫӑпӑр, Тёпелелле иртсе ыр сунӑр.С т а р и кЧӗре тулли сӑмахӑршӑн Хисеп те тавтапуҫ, тӑхлачӑ!
ч а р  ш а  в

ИККӖМӖШ АКТАслӑ урам. УйЯх ҫутти. ВатЯ йӑмрасем айӗнчи -пёренесем ҫинче ҫамрӑксем лараҫҫӗ.1П ё р  хёрИртсе ҫухалё ҫимёк каҫё. Татти-сыпписӗр тӑсӑлса Шӑвать вара хуллен ҫеҫ пурнӑҫ.Кӗрхи уллах пуҫланиччен Пёрре те ташӑ-юрӑ пулмӗ.Чи юлашки вӑййа тухатпӑр.Т е п ё р  х ё рҪапах анасласа пуш-пушӑ Ларатпар пӗрене ҫинче.П ёр  к а ч ч ӑТашлас эппин. Выля, кӗслеҫё!П ёр  хёрМалтан пуҫлаччӗр каччӑсем,Унтан эпир те.
30



П ӗ р  к а ч ч ӑ Яра пар!
('Кӗслеҫӗ вилять. Пӗр ушкӑн какчй 

жарталанса, такмакласа ташлать).Т а ш ӑ  т а к м а к ёВӑтӑр ҫухрӑмра, унта,Пёлтер пултӑм пасарта.Сутрӑм мӑнтӑр виҫ така,Илтём атӑ—йӗс такан.Йӑнтӑр-янтӑр кёслӗре Ҫапӑр-ҫапӑр кӗвёре.Йёс таканӑм урара,— Такӑрлатӑп ҫуртӑра.Кёррёс-кёррёс хыр урай Кёрёслеттӗр, тапнӑ май.Хыр урайё хуҫӑлсан, Чӑлпӑр-чӑлпӑр салансан,—Айӑп пулмӗ ҫамрӑкӑн,Айӑп—мйнтӑр виҫ такан.Тӑпӑр-тӑпӑр-тӑпӑртӑк,Тапӑр-ха тата пӑртак!

Хыр урайӗ хуҫӑлман, Вӑтӑр-вӑтӑр вӑркӑнман...Мёншён, мёншён вӑркӑнман? Е начар-и йёс такан?Е ахаль-и виҫ така Илчё атӑ сутакан?П ё р хё рМӑнтарӑн тантӑш Эрпике Тата унпа хӗрсем ик-виҫҫён Килеҫҫӗ карӑнса кунта.Ыран пуҫланё туй. Ӑсанё.Т е п ё р  х ё рКӗтер пуль юрӑ юрласа.Ю р ӑАкӑшсем пекех хаваслӑ Щавлӑ вӑйӑ-кулӑра Ӳсрёмёр ем-ешёл аслӑ,Аслӑ уҫӑ улӑхра.Шӑнкӑр-шӑнкӑр шӑнкӑравлӑ Каччӑ ҫуртӑра кёрсен, Мӗншӗн патӑн эсё алӑ, Илёртрёҫ-и куҫёсем?



Мёншӗн ҫыхрӑн шурӑ тутӑр Хурама пёкки ҫине?Мёншён патӑн тутлӑ утӑ Урхамах лашисене?Илемӳ каять мӗн санӑн Ҫичё юта—инҫене.Куҫҫульне тӑкса шӑварӑн Урхамах лашисене.Сурпанна ҫыхса хурланӑн, Курӑн, тӳсён инкеке,Пуҫ тайса килен, тӑванӑм, Ҫёмёрт куҫлӑ Эрпике.
(Эрпике вӑйӑ варрине кӗрет). IIЭ р п и к еМана кётсе хён-хурлӑ юрӑ Юрлатӑр.П ё р  к а ч ч ӑСавӑнӑҫ ури Пусмарё пирён урама.Э р п и к еИнкек пирки кирлех те марччё. 2. Я. Ухсай. Тутимёр. 33



П ё р  хӗ  рПёрле ӳссе ҫӳренё тантӑш Инҫе каять те, пирён юрӑ Ҫавна кура та эрлёклё.Э р п икеКайран та макӑрма пире Кунеем капланёҫ, халлёхе .Хаваслӑн юрлӑр, шӑрантарӑр!П ё р  к а ч ч ӑПире Тутимӗр тӗл пулсан: Шап-шурӑ манӑн акӑша Эсир тыттарнӑ куҫкёрет— Тесен, мён калӑпӑр вара?Т е п ё р  х ё рИрхи тӑм евёр каччӑ куҫё Пёрре ӳкет те ирёлет.Ӑсанчё Пушкӑрта, ҫухалчё. Унта хёрсем сахал-и уншӑн?П ё р  к а ч ч ӑТим шывё хӗрринче пӑлхавӑр Пыни ҫинчен ҫӳрет хыпар. Пёр пушкӑрт-пёлёш пасарта Ӗнер каларё. Тен Тутимёр Вӑрах та тӑмё, пӗрхёнсе



Килсе те ҫитё, тепӗр хут Тапранё-ха Чемей сехмечё.П ё р  х ё рКаять-и халӑх ун енне?Каллех те юпасем ҫине Ҫакнисене курма тивет-и?П ё р  к а ч ч ӑХӗлхем ӳксен, тӑрать те халӑх, Тытать те—ҫанӑ тавӑрать.Пире калатӑр ҫеҫ Тутимёр, Турчӑкаран тӑватпӑр хёҫ.Т е п ё р  х ӗ рИртсе те кайё ҫимёк каҫӗ,Кайран калаҫӑр, ирхине. ■Ҫеҫкеллёҫёмёрт пек шап-шурӑ Тукас вӑййи кунта килет.
«(Картипе тӑрса юрлаҫҫё).Ю р ӑТёвик-тёвик текерлёк,Аҫта каян, текерлӗк?—Тӑван киле каятӑп,Чёпсем патне васкатӑп.

Тёвик-тёвик текерлёк... Ҫурту ӑҫта, текерлёк?— Ҫӳлё тӑвӑн аркинче,Тыла пуҫҫи айёнче.Тӗвик-тёвик текерлёк, Ҫурту епле, текерлёк?—Мачча ҫинче пёр тӑтӑш Ӳссе кашлать ват хӑмӑш^Тёвик-тёвик текерлӗк,Урай мёнтен, текерлёк?— Шурӑ чултан урайё, Мамӑк сарнӑ—пит лайӑх.Тёвик-тёвик текерлёк, Мёншён ҫӳлте, текерлёк?—Ҫӳл ту ҫинчен пӑхсассӑн, Йёри-тавра хаваслӑ.Тёвик-тёвик текерлёк, Мёншён апла, текерлёк?—Тырӑ-пулӑ хумханать, Аслӑ халӑх савӑнать.
(Икӗ вӑйӑ пӗрлешеҫҫӗ).



Illп е р иЛере, малта пёлӗт хӗрелчё.Т е п р иВӑрман улпучён ҫурчӗ ахӑр Ҫунать пулас.В и ҫ ҫ ё м ё шЧӑнах та ҫавӑ. Капай пек пысӑк ҫулӑмсем Вёҫеҫҫё.Т ӑ в а т т ӑ м ё шПаҫӑрах каларӑм. Куратӑр-и, Чемей еехмечӗ (Пуҫланчё ёнтё тепёр хут.П и л л ё к м ё шТинех тӑван ялне Тутимёр Килсе хускатё пӑлхава.Хӑй ашшён чёлхине каснишён Улпутсемпе тиексене Вёри ҫатма ҫинче ташлатё.П ё р иЫран туйра ҫӑп-ҫӑмӑллӑн Ташлас тесе апат ҫименччё.
37



Епле пӗркенчёк пӗркенме Манман-ши эсё, Эрпике?Э р п и к еПёркенчёк ҫёлемен. Хёвел: Ирех пӗлтерё чӑннине.Т е п р иПуса каччи пуласшӑн эп& Чён саламат ярапине Хур ҫӑвёпе ҫемҫетнёччё. Хапхасене ҫапса пулмарӗ.В и ҫ ҫ ё м ё шАн ӳкӗн! Кирлё саламат! Унпа пёрре Тутимёр каччӑ Авкалё-ха.Т ӑ в а т т ӑ м ё ш Кама?В и ҫ ҫ ё м ӗ ш  Э ... Эр ...Калас-и?Т е п р и Пи...
3*



В и ҫ ҫ ё м ё п г...Кене...
(Кулаҫҫӗ).П ё р иАн тӑрӑхлӑр! Эпир Тутимёр- Ятне илтсен те час-часах Нумай хурланнӑ, тантӑшсеми Сахал-и юрӑсем юрланӑ?Ю р ӑУтна йёнерлесе, Тутимёр, Ҫиктертён аслӑ ҫул ҫинче.Ӑҫта иртет сан паттӑр ёмёр .̂ Ӑҫта, хӑш ҫӑлтӑр айёнче?Шур Атӑл хёрринче пулсассӑн,. Хёвел хёртсессён, ҫӑмӑр пул!' Аслатилле хӑватлӑ саслӑн,Пире пӑхса, юлташӑм, кул1Пёлёт пулса ҫуса эс ирт те,. Шӑвар ҫеремлё хирсене,Тӑр кӑнтӑрла, каҫпа та, ир те Ӳстер ҫӑра ҫарансене.Кунтакилсем, килсем, Тутимёр! Йёнер хуратпӑр утсене.

Сан сассуна эпир кётетпёр, Хӑйратпӑр ҫиҫём хёҫсене!П ё р иУй хапхинчен пёр юланут Кӗрет. Куртӑр-и? Пӑшаллӑ.Т е п р иПӑшалё уйӑх ҫутинче Ҫап-ҫутӑ курӑнать.В и ҫ ҫ ё м ё шТарар-и?.Улпут-и, е тиек-и? „П ёр  иЭй, хёрсем,Тарса пытанӑр! Хӑвӑртрах! 
.■ {Хӗрсем чупаҫҫӗ. Тутимӗр кёрет). IVТ у т и м ё рТутимёр эпё! Хӑвӑрӑн!С а с ӑ с е мСалам, салам Тутимёре!Т у т и м 6 рАвланнисен—хур тёк минтерӗ Ҫемҫе хӑпартӑр! Тутлӑ ыйӑх--



Сухал ӳстернё ҫынсене,Сире, пёр тантӑш юлташсем,— Сар уйӑх—куҫӑрсем умне, Шеп юрӑ—чӗлхёрсем ҫине!
(Вӑйӑ пухӑнать. Пурте Тутимӗрпе 

паллашаҫҫӗ).П ё р иӖҫленё-тёр. Аллу пит хытӑ.Т у т и м ӗ рҪӑтмах ҫӗрне кайманччё эпӗ. Кӑлканлӑ Пушкӑрт хирёнче Карланкӑ пур тесе, атьсемӗр, Никам та кашӑк тыттармасть.Т е п р иКунта чухне манпа пёртанччё. Кашта пек ӳснё, яштака. Хӑлхи таран та пулмӑп эпё.Т у т и м ё рКёсре сёчё ҫӑра хӑймаллӑ, Сипетлё ҫыннӑн пӳ-сине.
(Эрпикене алӑ парса).Хӑяккӑн тайӑлса кӑна Мана пӑхатӑн, Эрпике...



Э р п и к еКаҫар, Тутимёр, ӑнсӑртран..*. П ё р  к а ч ч ӑАн вӑлт, ан тун—уру ҫине Ют ял мӑкла ёни таптанӑ.Т е п р иХёрпе кайрац. та ачашланӑш Ик ҫул ӑҫта ҫӳренине Йёркипеле тёрёс-тёкеллӗн Кала пире, кала, Тутимёр.С а с ӑ с е мКала! Пёлесшён ҫамрӑк-кӗрёмР 
Т у т и м ё рЭппин пёлтерёп, тантӑшсем! Ҫич ял ҫёкленӗ пӑлхава Майра патшан салтак эшкерё- Касса хып-хытӑ пусарсан, Пёччен турпас пек эпё юлтӑм,— Турпас пётет-и кӑлӑхах, Шываӳксенте—вӑл путмасть. Ниҫта та хӳтлёх ҫуккипе Вӑрмансенче тарса ҫӳрерӗм, Ҫырлапала кёпҫе анчах Яра кунхи апатчё ман,



Лаша йӗнерӗ—ман минтерём,. Хӑйӑчикки—сап-сарӑ уйӑх.Кёрхи ҫанталӑк сивётсен,Ҫул тытрӑм Пушкӑрт хирнелле. Шӑнтсан—хуркайӑк кӑнтйра! Ҫаплах ман евёр таркӑнсем Епле пулин те канлё вырӑн Тупасшӑн пухӑннӑ унта.Пёр ватӑ пушкӑрт—муллӑ ҫын Тара тытсан—кётӳҫӗ пултӑм, Тӑватҫёр лашана пӗччен Ҫеҫен хирте кётсе ҫӳрерём.П ё р иУнта-мӗн ирёк, чан тӗнче!Т у т и м ё рЧӑваш пекех тӳсмест-и пушкӑрт Хура ҫӑханӑн пусмӑрне?Хирсем нумай, анчах ҫӑраллӑ, Уҫҫи харамӑн аллинче.Унта та улпутсем пыраҫҫё, Нихҫан та сухапуҫ тивмен Кёмёл кӑлканлӑ ҫёрсене Касса илеҫҫё, мёскён пушкӑрт Ҫарансӑр юлнӑ, ҫап-ҫара,— Ачусене тёве ҫине Тие те кай,—салтак пӑшалё Персе ӳкерё унсӑрӑн.



Асапё пушкӑрт халӑхён Турта пек хытӑ тыттарать, Парать хӑлха чиккисенчен. Улпут, тиек тата сутуҫӑ Мӑйран ҫаклатнӑ та ӑна, Антранӑ пушкӑрт сывлаймасть! Ҫавна кура унта, кунта та Хутран-ситрен пӑлхав хёлхемё Пёрмай ҫиҫет, ёнер улпут Юпа ҫинче, паян тиекӗн Ҫуртне ҫуланӑ вут-кӑвар, Ыран сутуҫӑ пёверне Тивретё ухӑ ҫёмёренё.Т е п р иҪутуҫӑ—суттӑр. Ун таварё Йёплет-и пушкӑрт ҫурӑмне?Т у  т и м ё рСутуҫӑ-и? Улпут кукашшё, Тиекён йыснӑшё. Пёрех! Кунта пӗр пуртӑшӑн пёр сум Тӳлетпёр-и? Унта ун хакё Пёр лайӑх ҫеҫ лаша.С а с ӑ с е мАй! Ай!Епле сёвеҫҫё пушкарта!



Ярса тытаҫҫё пушкӑрта: Тирне сёвеҫҫё те, хӑйне Карта хыҫне ҫеҫ ывӑтаҫҫё^ Тытса хупаҫҫё тӗрмене.П ё р с а с  ӑӖне хакне тӑрать-и йёп?Т у т и м ё рУнта кёпе ҫёвви ҫинче Пёрре те сӳс хӳреллӗ йытЬ Вёрсе, сёвемё чупнине Курмарӑм, выльӑх шӑнӑрӗ Ҫёлен ҫип вырӑнне пырать,, Унпа ҫёлеҫҫё тумтирсем. Чӳречесем те кӗленчесёр, Лаша хӑмпийе—карӑнтӑк..Т е п ӗ р  с а с ӑ  Эрех ёҫеҫҫё-и унта?Т у т и м ё рЭрех сутма хавас сутуҫӑ, Эхер те пушкӑрт ёҫсенех, Ҫири кёпи те юлмиччен 'Гулаҫҫё, темён те суйса Ҫёрне илеҫҫӗ, урӑлсан,—

Т у т и м ё р



Шараҫҫӗ мухмӑр вырӑнне Чён саламат,-r-ҫаралнӑ пушкӑрт Каять вара хӑй ҫёрёнчен.Уҫ кӑмӑллӑ, пит лайӑх халӑх! Юратрӑм эпё вёсене.Усал ёҫсен шалҫитулать мён. Сире пёлтерёп ыр хыпар. Асаплӑ пусмӑр тӳснё хыҫҫӑн •Ҫиленнӗ пушкӑрт халӑхё Тапса ҫёкленчё вирелле, Пйлхавҫӑсен хёрӳ кӑварё Ҫёкленчё улпутсем ҫине. Пӑлхав пырать вёҫё-хёррисёр. Вёсен юратнӑ утаманё Юлай агайӑн ывӑлё Ҫап-ҫамрӑк паттӑр Салават Чӑвашсене салам каларё.С  а с ӑ с е м'Сыв пултӑр паттӑр Салават!Т у т и м ӗ рЕнсе ҫинче харампырсем Юлмичченех пурте пӗр харӑс Кёрешёр!—терё.С а с ӑ с е м Утӑръя!Сывпултӑр пушкӑрт утаманё!



Хӳмеллё Ӗрёнпур енчен Улпутсене тылла-тылла Чӑн-чӑн патшамӑр Пӑкачав Килет. Хресчен патши саккунё Кунта вӑл!
(Хӗвӗнчен кӑларать).Халӑх умёнче Ӑна вуласчё, ӑнланасчё,Анчах пурте эпир сӗм-суккӑр, Хут пӗлекен ҫынсем пёрре те Тупма ҫук хамӑр хушӑра.П ё р  с а сТутар-и, вырӑс-и патшамӑр? Кала, Тутимёр!Т у т и м 6 рХам курман.Ана тёл пулнӑ пёр тутар Мана каларё: вырӑс, тет,Хура сухаллӑ, яштака.Т е п ё р  с а сТутар суйман*ши?Т у т и м ӗ р Чӑн-чӑнах,Патшамӑр пирён Пӑкачав.

Т у т и м ё р

С а с с е мШеп пултӑр хамӑрӑн патшамӑр, Ҫӗре валеҫтёр! Утӑръя!Т у т и м ӗ рПёр тиеке хушсан, ыран Вӑл вулӗ унӑн саккунне.П ё р с а сТиек вулать-и тёрёсне?Т у т и м ё рПуҫне каска ҫине хурсан,Эсрел манифестне те вулё.Т е п ё р  с а сАхрумкӑ пуп пёлет. Чёнер-и?У р ӑ х  с а сЧӗнес! Вулатӑр! Ирхине Мӑйне пӑватпӑр.С а с с е м Кайрё уйӗх9Пытанчё пёлёт хушшинче. Вулаймё. Юлтӑр ырана.

Саккун ялавё вёҫтерме Чӗнет пире чӑн-чӑн патшамӑр. Лашӑрсене ыран йёнерлӗр,Ирхи хёвелён ҫуттинче Хёрелччёр халӑх хӗҫёсем.П ӗ р с а сТӑпра айне пытарнӑччё.Хёҫ тутӑхнӑ.Т у т и м ӗ рҪава та пуртӑ Улпут мӑйне касма тиркемӗҫ.Мӑян кёлти пек пупсене Сиктерё сенёк.С  а с с е м Утӑръя!
(Вӑйӑ кӗрлет. Ю рӑ янтӑрать).Ю р ӑХир-хир урлӑ, ял-ял урлӑ Ярӑн, пирён юррӑмӑр!Сём вӑрман пекех хён-хурлӑх Тӳсрёмёр те куртӑмӑр.Ан ҫӳре хирте, сухаҫӑ,Вӑхӑт мар суха тума,

Т у’т и м ӗ р

49



Вӑхӑт мар халь ирён-каҫӑн Ҫурӑмран тарсем тӑкма.Ӗмёрех эпир ёҫленё.Путтӑр пусмӑр панӑ ёҫ!Хӑвӑртрах суха тёренё Ҫивёч пултӑр, пултӑр хёҫ!Ҫамрӑксем хирпе пыраҫҫё Вылятса сӑннисене,—Учёсем вёсен таптаҫҫӗ Улпутсен тыррисене.Тимрёҫсем хёҫсем тӑваҫҫӗ Тӑшмансен пуҫне касма.Йёнерле утна, сухаҫӑ,Вӑхӑт мар суха тума!(Вӑй8 каять. Шавлани илтӗнет. Пёр вӑхӑта ураы пу- шанать. Пилӗк-ултӑ каччӑ кёреҫҫӗ).VП ё р иТинех мён самана саккн Сӑпка пек сиктерме пуҫларё, Тыттарчё хёҫ. Шеллеттёмэпё Ҫунатсӑр ҫамрӑк ёмёре.Т е п р иХресчен патши чӑнах пулсан, Хӑрушӑ марччӗ, шанчӑклӑ.

Пӑлханӑпӑр. Вӑл килмесен, Апшур салтакёсем кайран Ӑшалӗҫ, вёсене касма Мӑй пулё купӑста кучанё.В и ҫ ҫ ӗ м ё шАпла сехрӳ хӑпсан, ан хутшӑн, Кӗл ҫийёнче пӑрҫа суйла,Е кай та кӳлӗ хӗррине,Чулсем пӑрах, хум ункӑ пулё,— Пӑхма хитре.Т е п р иАн кул! Санран 'Начар-и эпё?В и ҫ ҫ ё м ё ш ИксёмёрПёрех. Эпир—айван айванё,— Шикпе шикленнё, кёрёкпе Пёркеннӗ, хамӑр халиччен Чӗрне ҫинче шӑрка вӗлернӗ.Т е п р иХалех кайсан, Ахрумхӑ пуп Тӗне кӳртеймё ирхине.Т ӑ в а т т ӑ м ӗ шАн тив! Ыран ӑна Тутимӗр ГТатша саккунё вулаттарё.



П ё р и Тарсан?Т е п р иЧӑнах, Ахрумкӑ тарё„ Тытар та мунчана хупар.В и ҫ ҫ ӗ м ё  шВаскар эппин. Ун лашисем Ҫӑра ҫилхеллё, чӑп-чӑпар.Пурте йёнерлё те таканлӑ. Утланйпар, э-эх, тӳп-тӳрё Улпут ҫине!..Т ӑ в а т т ӑ м ӗ ш  Ӑслӑ каланӑ!Чавка пекех Ахрумкӑшён Варланмӑпӑр, кӑштах пёр-икк& Ҫапсан, хупатпӑр мунчана.Улпут чӑнах та пысӑк кайӑк, Тӗкне ҫӑлсан та—кӑмӑллӑ.Вёҫер! Т е п р иТӑрар та алла-аллӑн, Иртер-ха вӑйӑ умёнчен.(Ташласа каяҫҫё. Пӑртакҫӑ тӑрсан, Тутимёрпе Эр - нике кёреҫҫӗ, пӗрене ҫине лараҫҫӗ).



Т у т и м ё рКуҫ-куҫӑн курасса шанманччё. Инкек пекех телейём манӑн Кётмен ҫӗртен те ӑнсӑртран Хама тёл пулчё, Эрпике.Э р п и к еПӑртак кая юлса, Тутимёр.Т у т и м ё рВарли виҫ ҫул хушши кӑвар Тытать, тет, ывӑҫё ҫинче.Ик ҫул кӑна кёттертём эпё.Э р п и к еМана ҫураҫнӑ, хулӑм илнё. Тул ҫутӑлсан, пуҫланё туй.Т у т и м ё р■Савса-и?Э р п и к еКаччине те эпё Ҫураҫиччен малтан алхапӑл Пёрре ҫеҫ курнӑ, калаҫман.Т у т и м ё рЭс пулмасан, килместёмччё. Палчаннӑ пушкӑрт ҫёрёнче Юлаттӑм. Ҫук, чӗре чӑтать-и?

VI

Усал пулсан та, хамӑн килӗм> Тӑван ҫёршывӑм илӗртет.Э р п и к еПӗр чёптём айӑп та ҫук манӑн,, Атте-анне канашёнчен Тухсан, хаяр ял-йыш элекё Хура курак пек явӑнё Телейсёр пуҫӑм ҫийёнче,Тата атте-анне ылханё.Т у т и м ё рПёрне пёри пӑрахмасса Тупа туни ҫухалчӗ пирӗн.Э р п и к еИлтмен-и эсӗ пёр халлап? Ҫурхи кунта кӑвак чечек:— Ялансана пыл ҫеҫ ҫитерёп—  Тесе калать, тет, пылхуртне.. Кёр кунӗнче чечек сап-саррӑн Хӑрать. Пылхурчӗ макӑрать. Кам айӑплӑ? Кйваьс чечек-и?Т у т и м ё рКёр кунё.Э р п и к еКӗр кунё—самана. Ч ечекё-эпё. Пылхурчё—эсё^



Т у т и м ё рПӑлхав ҫёнтернё хушӑра Хёвеллё самана ҫӗкленё.Э р п и к еХресчен патши саккунёнче Хёрсем ҫинчен сӑмах ҫырман-и?Т у т и м ё рПурне те ирёк килё—тенё.Э  р п и к еВӑл вырӑс та, чӑвашсене Саккун та памё, ютшӑнё.Т у т и м ё рУн ҫумёнче пулать чӑвашӑв Хӑйён патши.Э р п и к еЭппин, эп санӑн.Ҫёр тенкӗ хулӑмне калла Парасчё.Т у т и м ё рИк ҫул хушши пӗр пусӑн Пуҫтартӑм эпё хулӑмшён.
(Сурпан сырнӑ Курак кӗрет).

К у р а кАх, пӳлӗх тура! Пысӑк намӑс Чул пек йӑванчб ман ҫине.
{ Тутимӗрпе Эрпикене курать).Кунта, шуйттан илесшё! Ай-ай! Кам ку! Тутимбр мар-и!. Т у  ти м б рЧӑнах та ҫав, Курак инке. Аван-и?К у р а к• .. Ан'паЛлаш, мур чунб!• Ан хайсӑн. ^анӑн хбрбме. Аплӑ-капла хыпар таврашб 'Счрӑличчен, киле шӑв-шавсйр „Угар пуль, хёрбм Эрпике. ,Туй лартмалла—сана шыра!*Э р п и к еПымастап эпё.К у р а к Ку сӑмахшӗн Ҫйпан тухасчё чӗлхӳне, Ҫураҫнӑ хыҫҫӑн чуптума



Туту хӑрасчё. Ых, усал!Ача чухне ман аркӑма Саратнӑ, хале, ҫбр ҫӑтман, Аннӳн пуҫне ҫӳп-сап еапасшӑн. Чакак ами, атя киле! 
(Сётёрме хӑтланать).Э р п и к е Ан ҫыпҫӑн!К у р а кСаншӑн хулӑм илнё,— Ята яратӑн ял ҫинче.Т у т. и .м ё-р,Кӑшт сапӑр пул, Курак инке!. ‘ . К у р а к  . ' v .Пуҫне ан ҫавӑр хёрённе,*Ан чён, эсрел чури, Тутимёр!Э р п и к е ' г 'Тутимёр мӑшӑрӑм пулсан, Мен калӑн-ши?К у р а кИтем ҫинчеМалтан юман лартса ӳстертер, •Унтан хӑйне пура пуратӑр,—



Вара эс пулӑн арӑмӗ.Аннӳ сӑмахё хывӑх-и? Тутимёр пӑсёпе вёҫет-и?Атя, пёркенчёк айёнче Савни ҫинчен мар, хёвеле те Аса илеймӗн, Эрпике!Э р п икеКӗл вучахне аксамччӗ кантӑрг Пӑхса ӳстер, сӳсне тылла, Пирне тёртсе ҫёле пёркенчёк,. Унтан эп ларӑп ун айне.К у р а кУхмах-и эсё? Хулӑм илнё, Пӳрте сипленӗ укҫипе.Э р п и к еСире укҫа Тутимёр паре. Т у т и м ё рҪинҫе-и, хулӑм-и,—ҫапах Паратӑп эпё хулӑмне.К у р а кАҫу кукши ҫинчи шӑрка-и? Ҫӳре-ҫӳре шӑна-пӑван Пухса килмен-и ют ҫёртен? Сан пек тӑрлавсӑр йёкёте



Хӗр париччен—килте хёр лартӑр,. Кёрӗк арки ҫеҫ йӑвалатӑр.Хёрём, пыратӑн-и?Э р п и к еҪӗр хутКаламӑп чӑннине.К у р а кЭх, турӑ!.. 
(Макӑрать).Тёнче илтмен киревсёр намӑс Кӑтартрӑн аннӳне. Сана-и Пуҫ тайӑп, Эрпике ачам!Апла-и? Ҫӳҫ пёрчи хӑвармӑпР

(Ҫивӗтӗнчен тытать).Э р п и к е Аяй, анне...Т у т и м ё рАн турт, инке!
(Курака чарать).К у р а кТуй пӑсӑлчё. Сана, Тутимёр,Ҫёр ҫӑттӑр, тамӑк йышӑнтӑр!

Эс ҫирӗн ватӑ пуҫйма.Вилес пек тилмӗрсе ыйтатӑп: Атя, утатпӑр, Эрпике.Автан сасси. Ир кӑвакарчӗ.Туя кётсе вӑранё халӑх.Э р п и к еМана кётсе ахаль ан тарӑх!К у р а кЯла ура ҫине тӑратӑп,Ал-уруна ҫыхтарӑп та, Пёркенчӗк айёнче йёртерёп.
*(Эрпикене сӗтӗрет. Тутимёр карать).Э р п и к еАн ҫап, анне!К у р а кАпла эс кутӑн. Чёнетёп пётём халӑха.Хурах! Хурах!

Т у т и м ё рАн ҫухӑр! Чарӑн! К у р а к'С« Xypaxl



Э р п и кеЯта ан ҫёрт тархасшӑн^ К у ракЧуну пӑяв пек татӑлтӑр!Хурах! Хурах! А-яй! Хӑтарӑр!
(Каччӑсемпе хӗрсем пухӑнаҫҫе). VHIП ё р  к а ч ч ӑ  Синкер-и ҫулӑхрё, инке?К у р а кТӳсме ҫук мӑшкӑл.Т е п ё р  к а ч ч ӑМён? Кала!'Ку ракТутимёр илёртнё хёре.Ваттисене эсир хёрхенёр,Аваллӑх йӑлине ан таптӑр, Эрпикене халех тытса Киле ҫитерёр. Хёрём лартӑр Йёрсе пёркенчёк айёнче.

(Макарать).

П ё р  х ё рТӑван аннӳ сан, Эрпике...Ӑна итле!Э р п и к еСанран ыйтманччё.К у р а кМёскер тӑратӑр, йёкётсем?Каланӑ—тытӑр та уттарӑр. Чӗнмеҫҫё...
(■Чӑмӑрӗпе юнаса).Ҫимёк икерчи Ларман-и ҫамрӑк пырӑра? Тутимёрпе эсир канашлӑ?

(Пӗр ӳсёр ҫын тайкаланса кӗрет).IXӲ с е р ҫ ы нТавсъе! Тавсъе! Черкке тӳнтертём. Тӳнмерём хам. Ха-ха-ха-ха!К у р а кТӑхта, хӑта!Ӳ с ё р ҫ ы нТавсъе, тӑхлачӑ!



Ах, турӑ! Ҫулӑхрӗ инкек.Хёре ҫураҫнӑ, сӑрине Эс те астивнёччё пулас.Ӳ с ё р ҫ ы нМана чёнмен. Чипер чухне Кирлех-и ман пек катӑк пуртӑ? Инкек ҫитсен, хӑта та эпё, Юлташ та хурӑнташ вара.К у р а кТуй умён хёрёме Тутимёр Ҫаклатнӑ. Пулӑш-ха илме!Ӳ сё р ҫынМана мӗн? Туйё пултӑр ҫеҫ.Те ҫӑпала, те йывӑҫ алтӑр. Пулать эрех—мана пёрех. Хисеп, манран тавсъе, Тутимёр ! Авлан та, пултӑр арӑмун Пёр пичё—уйӑх та, тепри— Хёвел. Ача-пӑчаллӑ пулӑр, Капанӑрсем ултшар ураллӑ Ҫёкленччёр, куркӑрсем ҫинче— Ӳрпа сӑри хӑмлаллӑ пултӑр. Пехил, Тутимёр!

К у р а к



Ах, шуйттан,Манран ыйтмасӑр пехиллет. Така шӑмми карланкуна!
(Чемей кёрет).XК у р а кЧемей пичче, чар ывӑлна!Т у т и м ё рАтте, аван-и? Сывӑ-и?Ҫӳҫӳ хураччё, халь кӑвак. Чёнместён. Хӑвӑн ывӑлна Паллатӑн-и?

(Хулӗнчея силлесё).Тутимӗр эпё.Атте! Атте!Ч е м е й Аа...
(Ҫӑварне уҫса кӑтартать).Т у т и м ё р Чёлхесӗр... Кам кзснӑ чӗлхине?

К у р а к



С а с с е м Улпут.Т у т и м ё рАтте, ан макӑр! Ывӑлу Чёлхеллё, ҫакӑ хёҫӗмле Калаҫӑп эпё улпутпа.
(Хӗҫне кӑларса сулласа)Туссем, йёнерлӗр утсене!Ӳ с ё р ҫ ы нПуҫланчӗ туй. Шап-шур пӗркенчӗк Юнланё-ха, Курак инке...(Халӑх кӗрлет. Курак ӗсӗклесе макӑрни илтӗнет).

ЧАРШАВ

ВИҪҪӖМӖШ АКТГалахов воевода ҫурчӗ. Стена ҫинче иӑлан мӑйраки cein. Урайӗнче упасемпе тилӗ тйрӗсем. Кӑнтӑрла. Гала хов арӑмё—Полина ураллӑ сйпка сиктерсе ларать.IП о л и н аАчамҫӑм, ҫывӑр, паппа ту!Куҫна хупсан, маммаТутимёр Килмест кунта. Вӑранӑн та Кашта таран пы-ысӑк пулӑн. Элес-мелес тискер Тутимӗр Шикленё, тивмӗ аннӳне.
(Сӑпкине силлесе юрлатъ).Ю рӑКӑнтӑрла шавланӑ ҫил те Вёрене ҫулҫи ҫинче Ҫӳремест, лӑпланнӑ ёнтё. Ҫывӑрать мёнпур тёнче.Ҫывӑрма хушса хӑварчёҫ Cap хӗвел, ҫут кун, ӑш ҫил.

-Уйӑх тутлӑ ыйӑх пачӗ.Ил ӑна, ачамҫӑм, ил.Эс итле пурне те лайӑх: Хёвеле, ҫиле, куна! Ҫывйрсассӑн, ӑмӑрткайӑк -Силлентерӗ сӑпкуна.Тёлӗкрэ сана вӑл лартё Хӑй ҫуначӗсем ҫине,Пёлётсем ҫинчен кӑтартё Юмахри тёнчесене.Ҫӑлтӑрсем татса тыттарё Выляма ун чух сана,Хум ҫине лартса шутарё Ҫут ахахлӑ сӑпкуна.
(Силлеме чарӑнать).Тин ҫывЯрчё мак тёпренчёк. Хамах куллен сӑпка сиктер. Мӑнтарӑн эпё, хйрхӑм чун. Вунулттӑра кӑна пулсан та, Эсрел пек ватӑ упӑшка. Тӑр-кӑнтӑрла пӑхатӑп та, Ҫап-ҫута вёрене ҫулҫи пек 'Кукши ҫинче хёвел вылять, Ҫёрле тӳшек ҫине выртсан,— Хыткан шӑмшаклӑ хулёсем Касса чӗреҫҫӗ ӳтёме,



Кӑвак пӑр п р к  сип-сивӗ хӑй. Качча кайман пулсан, ҫӳреттӗкг Шӑпчак сассиллӗ каҫсенче, Лараттӑм кӳлё хёрринче.
(.Галахов кӗрет).IIГ а л а х о вХавах сӑпка сиктернипе Сӑвап илесшён-и, чечекём? Ача пӑхаканни ӑҫта?П о л и н аТӑван ҫурту ҫинчен манса Ҫӳретён, утмӑла ҫитсен те, Ху мӑшӑру пирки ют чунлӑ. Ман ҫамрӑк ятӑ\ а пӑсса Минтер ҫинчен минтер ҫине Куҫа-куҫа алхасиччен Килте гарем уҫасчё сан. Пуҫтар чӑваш хёрӗсене...Г а л а х о вНиҫта та хйнара пулман. П о л и н аАн ҫухӑрччӗ! Ача вӑранё.



Г а л а х о аСунэрҫӑра ҫӳрерёмӗр. П о л и н аӐс ларнӑ ҫын сунарҫӑ пулмё, Вӑрман ем-ешӗл тумлансан.Г а л а х о вАхрат варне кёме хӑрушӑ, Ҫапах та антӑмӑр эпир,Упан тӑватӑ ҫурине Лектертёмёр.
(Ҫухӑрса ярса).Яка хӑлхаллӑ, Кёске хӳреллё, ҫӑмламас!

(Ача макӑрма пуҫлать).П о л и н аАчамҫӑм, ҫывӑр, папгта ту.
(.Аяа нарӑнать).Г а л а х о вАча пӑхаканни ӑҫта?П о л и н а  Хулле! халаҫ.

Г а л а х о в Ӑҫта эппин?П о л и н аТйватй кун хушши супса Ҫӳретён те, тарҫу-тёрҫӳ Мана пёрре те итлемест.(.Макӑрать). Г а л а х о вЧечекӗм, чунӑм... Кам? Хӑҫан? Кушак чӗрниллё хӑрчӑкпа Ҫанҫурймне тйрмалӑп эпё. Лйплан, чечекём, ан эрлен.
(Ҫамкинчен чуптпвать). Ача пӑхаканни йҫта?По л и н аАча кипки пёрре йёпеччё. Киревсёр няняна кйштах Вётесшӗнччё, анчах ман алӑ Тытма пёлет-и саламат?Г а л а х о вХушас пулатчё пёр тарҫа. П о л и н аПёрре мар, виҫҫӗ те каларйм. Мана итлеҫҫӗ-и мурсем?



Кулаҫҫё лӑхӑл-лӑхӑл ҫеҫ» Щӑмартӑм та усал йытта Ӗҫертӗм сӑнчӑртан.Г а л а х о вВара?П о л и н а- Ӗсси!—ҫ е ҫ  терём. Сикрӗ йытӑ,. Какай ҫеҫ юлчё няняран.Г а л а х о вЧёрӳ ҫемҫеччё-ҫке, Полина.Йӑва ҫинчен сап-сар сӑмсаллӑ Ҫерҫи чёппи персе ӳксен,— Иёреттӗнччё. Шухӑшламан Эс паттӑр пуласса. Ха-ха!П о л и н аАн ахӑр. Ҫывӑртӑр ачамӑр.. Г а л а х о вХӑй амӑш пек хастарлӑ пултӑр, Ҫерҫи чёппишӗн макӑртӑр,Ҫынна курсан—йытпа ӗслеттёр. Ха-ха! Ха-ха!
(Каҫса кааса кулатъ. Хашкаса Курак 

кӗрет).



IllК у p а к Вайпут хӑта!П о л и н аКу пёрене кукамайне Кам кӳртнё-ши?Г а л а х о вАн аптӑраш!Асавлӑ йыттӑм хӑрлатса Паллашё кайнӑ чух. Ха-ха!К у р  ак Лирте инкек.Г а л а х о в Мӗскер?К у р а к Тутимӗр...П о л и н а  Ах, турӑ...
(Чӗркуҫҫи ҫине ларса 'кӗлтӑвать). Г а л а х о вТепӗр хут пӑлхав-и? Чемей сехмечё-и?

К у р а к ЧемейёЧёнмест, чӗлхесёр чӗмере. Ҫураҫнӑ хзмӑн херӗме Вӑрларё йапӑлти Тутимӗр.Г а л а х о вХунямӑшё апла эс унӑн.К у р а кКаска ҫинче мӑя кассан та, Куҫа чавса ӳпне хуплу Лартсан та, килӗшместёп эпӗ. Пёри ҫураҫнӑ,—теприне Парсан, ҫиленнё пӳлёх турӑ Асаплӑ манан чунӑмран Шӑши тӑвать, вӑйпут хӑта.Г а л а х о вЭппин пӑлхатӑр, сивбтӗр.К у р а кТутимӗре ӑҫтан пӑсатӑн?Ятне илтсен, чӗлхи вёрӳҫӗн Сырлан пырши пек тӑлланать. Вӗрме-и? Хӑйте сывлаймасть.Г а л а х о вКитай патшн пин ҫул авал , Кӑларнӑ эмелсен эмелӗ



Сана эп парӑп шеллесе. Апатпала-и, сӑрапа-и Парсан, ӑна тутаннӑ ҫыннӑв Чи ҫывӑх тусё мӑйракаллӑ Тата хӳреллӗ курӑнать.К у р а кТурран пехил, вӑйпут хуҫа, Манран парне—чӗп амёш хур-. Юри пустартӑм, тап-таса. Чӑваш тесе ахаль ан тиркёрч.
(Пукан ҫине хурать).Г а л а х о вПёр кун тытсан, эмел хӑвачё- Юлмасть.(Парать).Асту-ха, кинемейЕ Эмел арҫыншӑн ҫеҫ, хӗрарӑм. Ӗҫсен, кача пӳрни хуралё, Анчах пёрре те сивӗнмё.К у р а кТутимёре епле ёҫтерӗп? Чёнсен те пымё—вӑрҫрӑмӑр.Г а л а х о вКёрӳ тӑватйп,—те,—куҫ хӗсЕ



К у р а кКайран ял кулё-ҫке. Кӗрӳшё- Пйрахнӑ, тейёҫ.Г а л а х о в Вӑрттӑнрах,.Ял ҫывӑрсан.К у р а к КанашӑршёН1Пехил, пехил, вӑйпут хӑта!
(.Курак каять).IVП о л и н а

( У раине пуҫҫапса).Хӑватлӑ туррӑмӑр, сыхла! Шуйттан чёреллё ҫын Тутимӗр* Ҫухалтӑр пирён ҫёр ҫинчен.Г а л а х о вСахал ылханнӑ-и ӑна?Ҫапах вӑл сывӑ, пётём халӑх Ун хыҫҫӑн ҫёклё ҫивӗч пуртӑ. Эпир—вӑрман.П о л и н аИнкеклӗ вилём.

Г а л а х о вПуҫна чулпа ҫапса ватсан та, Сассу ҫитеймё нёлёте, Чараймӑн пӑлхава. Тутимӗр Кунта хайне кура Суворов. 
(Полина ура ҫине тӑрать).Ытла ан пӑшӑрхан, Полина! Чӑваш пуртти ҫапӑниччен Чи лайӑх, ҫивчё утсене Халех кӳлетпӗр.П о л и н а Пётрёмер...Г а л а х о вАн макӑр, ан хурлан, чечекём, Вёҫес ҫунаттуна ан хуҫ, Юратнӑ чунӑм, кӑвакарчӑн.П о л и н а  Пуҫ ыратать.Г а л а х о вКайран тӳрленӗ. Укҫа тата чипер тумтир Илер те... Пӑрӑслан енне.. Пуҫ хаклӑ. Ӑпӑр-тапйр юлтӑр. Хушам-ха эпё, кӳлтерем. 

(Тухать).



VП о л и н аЭсрел ҫури иккен Тутимёр!Аҫа ҫапасчё ун пуҫне.Ытла талантла чунилли!..Ик ҫул ёлёк вунҫич ҫултаччё,, Анчах епле хаяр пӑлхавӑр Ҫёклерё ҫакӑ таврара;Хапха юпи ҫине ҫакса Вӗлерчё манӑн аттене,Кӳлле путарчё аннене. Пыра-киле тёреклӗ чул та Тӑпра айне юлса пётет, Йёпе-сапа ватса ҫиет.Хӑш чух ҫырма та еӑрхӑнать; Хура чӑваш ачи пулсан та, Пётмен, каллех кунта Тутимёр.
(Макӑратъ, Галахов васкаса кӗрет)..VIГ а л а х о вХура пёлёт пек ушкӑн халӑх Кунта килет. Пытар, Полина!П о л и н аХама ӑҫта?

Г а л а х о вЭп—воевода,Патша ҫынни. Мана хӑрушӑ. Сана мбскер? Эс—арӑм ҫеҫ. .Юла ҫине ҫакса, манран Ҫӑхансене апат параҫҫё.П о л и н аПӑлхавҫӑеем кунта мана Киревсёр намӑс кӑтартсан?Г а л а х о вАлла пулсан та, тиркесе Пӑрахмйп, уйӑрмӑп сана.П о л и н аЮрать эппин.Г а л а х о в Ҫав арчанаМана халех пытар та—литер!П о л и н а  Унта сывлайӑн-и?Г а л а х о в УнтаШӑши кышланӑ вырӑн пур.

П о л и н аЙӑтса кайсан?Г а л а х о вВара—аминь,Чун кайӗ ырӑ ҫатмаха,Тӑпра айне пытааё ӳт.Васкавлӑ пул-ха, арчаран Калаҫӑп.
{Полина уҫать. Галахов кӗрсе выртать).П о л и н аМӑшкӑллӑ пулсан, Чӑнах мана пӑрахмӑп,—те,Тупа тусан, сана ёненёп.Г а л а х о вАк турӑ та ҫӳлти хёвел.

(Сӑхсӑхать. Полина аркана хупса, 
ҫӑрапа питӗрет).П о л и н аКиле килмерё, тейёп, эпӗ.Ан ӳсёр эсӗ, ан шавла.Г а л а х о в  с а с с иХам чёлёме манса хӑварнӑ. Сётел ҫинчеччӗ. Пар кунта.

П о л и н аТуртмасӑр тӳс! Тётӗм шӑрши Пӳртре пулсан, суйма та йывӑр.Г а л а х о в  с а с с иКун пек асаплӑ вӑхӑтра Йӑпанасси те чӗлӗмре.Пӗр сӑвӑрсан—чёре лӑпланё.П о л и н аMe, чыхӑн! Me!
(Аркана уҫса чёлӗмне парать те питёрет). Г а л а х о в  с а с с иТабакё юлнӑ. П о л и н аХуп ҫӑварна! Илтместён-и?Пӑлхав кёрлет.

(Урамра халах шавлани илтёнет). Г а л а х о вӐшчик ҫунать. Хёртет карланкӑ. Пар табак.
(Полина уҫса парать те питёрет).

П о л и н а

(Чӳречерен пӑхса).Сӑхманлй, ҫӑпаталлӑ халӑх Вёҫё-хӗррисӗр хутшӑнать.Кунта килеҫҫё... Пётрёмёр.Полина чупкалать. Тулта ахӑрашни илтӗнег. Чӳре- чесем ванаҫҫӗ. Алӑкран пӗр ушкӑн хресчен кӗрет. Ача каҫса кайсах макӑрать. VIIП ё р и Вайпут ӑҫта?Т е п р и Мӑйне пӑяв!Айне шалҫа!В и ҫ ҫ ё м ё шПаян чӑвашӑн Ҫилли ҫёкленнё. Пёлтёр вӑл. Йӑваш тесе ялан кулатчӗ.
(Полинӑна чыша-чыша яраҫҫӗ). Т ӑ в а т т й м ё шКала! Эхер те пытарсан,Пуҫхёрлё ҫакӑп маччаран.Кала, майра!

П о л и н аКилте пулман. Ӑҫти те паллӑ мар.П е р и СукмакёЮлман-и? Капкӑн хурӑпӑр.
(Пуртӑ йӑтнӑ Асамат чӳречерен кӗрет).

VIH
А с а м а тТытма пёлместер вӑйпута!П ё р иЭс ватӑ ҫын.Вёрент тархасшӑн! П о л и н а, Тискерсем...Ҫёр ҫӑттӑр... Ай...

(Йӑванать, ӑнсӑр пулать)..

А с а м а тҪуртне ухтарӑр! Чавса таран ҫан тавӑрйр!П ё р иТилли, упи, пӑши-пӑланё Пурте хресчен вӑрманёнче Ҫӳреҫҫё. Тирёсем—пире! Мййракисем—ҫатан ҫине.
(■Сӗтӗрме тытӑнаҫҫӗ).А с а м а тҪаратӑр! Хытӑ ҫӗмёрёр!Кӑварлӑ хӗрлё киккириклё Пушар автанё авӑттӑр!Кёл варкӑштӑр!Т е п р и Тытса ҫакасчӗ Ватсупнӑ вӑйпутне малтан.В и ҫ ҫ ё м ё шШырас! Т ӑ в а т т й м ё шУнта-кунта пӑлхатӑр! Кёрсе ларман-ши нӳхрепе?

П и л л ӗ к м ё шПатшалӑх хамӑрта чухне,— Мӑйне пэвасчё, тӑвансем! Хӑварӑпӑр,—кайран хаех Пиртен пӑчйр тёкне ҫйлтарӗ»
(Чупкалаҫҫё).П ё р иХа, мерекке! Арча ҫуиать-и? Вӗлермелли йсталйх мар-и? Тётӗм мӑкйрланать, атьсемӗр*

(Арчана пырса шӑрӑшлать).Ак турӑ, чёлём тётӗмӗ! Вайпут кунта!
(Пуртӑсемпе хайӑрса уҫаҫҫӗ)„Т е п р иХа-ха! В и ҫ ҫ ё м ё  ш blx-xatП у р т е
Ха-ха ! A c а м а тАа... Кунта иккен Мухтавлй ҫимёкён автанӗ.



Пёсехинче тёк вырӑнне Майра патша сӑнлӑ ӳкерчӗк.
(,Галахова сӗтӗрсе кӑлараҫҫӗ).П ё р иПусас! А с а м а тМалтан тёкне ҫӑлатӑп. Сӑмси мана!

( Чӗлӗмне туртса илсе хӑй хыпа/пь).Табакё тутлӑ. Вырт!—тенё. Ҫук-и? Ак сана!(■Ҫапса. ӳкерет).П ё р иУмне мён чухлё ҫутӑ ҫӑлтӑр Ҫӳлтен антарнӑ, хӑямат.Т е п р иВайиут пул, Асамат пичче! Кунта эс иуринчен те ватӑ, Сухал та санӑн икё шит.Сана суйлатпӑр. Йышӑн!А с а м а т Юрё,Патша пулма та хирӗҫ мар. Вайпут тумтирё маа ҫие!



В и ҫ ҫ ӗ м ё шҪапланӑ Асамат сӑхманӗ—Ӑна. А с а м а тВайпут пулма эп хатёр?
(Галахов тумне хывса Асамата 

тӑхӑнтараҫҫӗ).П ӗ р иСӑхман Калахӑн. Тӑхӑнтӑр! 
(Галахова Асамат сӑхманне тӑхӑнтараҫҫё). П ё р иХисеплӗ Асамат вӑйпут,Саккун кӑлар, сулла хёҫне! Хёстер! Ха-ха!

(Асамат Г алахов у мне тӑрать). А с а м а т Калах!Г а л а х о в Итлетӗп.А с а м а тКуланаю нумай-ха санӑн. Тӳлемесен, лекет чёр хула.

Тӑпра ҫинче ҫӳренё эсё,Эрех те ӗҫнё, ҫӑкӑр чыхнй,Ҫапах пёр сум та тӳлемен.Чӑваш вайпучё халё эпё, Хресченё—эс.Г а л а х о вТарҫу пулатӑш. Юласчӗ сывӑ, мӑйкӑчсӑр.
п е р иХресчен пулма пёлетӗн-и? Вёрент-ха, Асамат пичче!
А с а м а тАлла—суха, ҫие—сӑхман.Эс тарҫӑ иккенне кӑтартӑп.Ӳтне кышлатӑр шурӑ пыйтӑ,. Шӑрка саралтӑр ҫӳҫ ҫинче.Т е п р иУрпа акма вёрент.А с а м а т Урпа-и?Акатӑн кӑмака ҫинче.

(Сасартӑк Тутимӗр кӗрет, Асамат умнег 
пырать).



IXТ у т и м ё рМана нумай шырарӑн эсё.Хам килтём сан патна, Галахов.Са с с е мХа-ха! Т у т и м ё рКушак нек мӑрлатса, Ыран эсир шӑши ан пулӑр.П ё р иВӑл Асамат пичче, Тутимёр, -Вайпут тумтирё ун ҫинче. Вайпут сӑхманлӑ, акӑ вӑл.Т у т и м ӗ рАнран куккук пек иртерех Юрлатӑн, Асамат пичче.Ҫаратнӑ чух малта чупатйн,Хёҫ тытнӑ чух ялан кайра.Мана паллатӑн-и, Галахов?
81

Г а л а х о вЧемейён ывӑлё Тутимёр.



Т у т и м ё рЧёлхесӗр турӑн аттене,Анчах чёлхеллё ывӑлӗ.Тӑпра ҫинче ҫӳрерӗн, ҫитӗ! Паян ӑсанӑн пё'лёте.Сыв пул!
(Пӑлхавҫӑсене).Ана—юпа ҫине! 

(Пӑлхавҫӑсем сӗтӗрсе илсе каяҫҫё). XТ у т и м ё рМёншён кая юлатӑн эсё? Уттар! А с а м а тХалех пыратӑп эпӗ. Т у т и м ӗ рҪӑхан пек выҫӑ куҫлӑ эсё. Ҫаратнӑ. Чёлёмӳ те ҫыннӑн. Хул айёнче епле арча?А с а м а тАхаль. Т у т и м ё р.Ан суй, укҫа арчн. Пуҫна кастарӑп, пытарсан.



Вӑл санӑн мар, вӑл халӑхӑж Сана пуйма-и хирсенче Тӑкатпӑр юн?А с а м а тКӑштах тӑхта, Пукан ҫинчи хура илем-ха. Паян ҫименччё.Т у т и м ё рЧых, карланкӑ! А с а м а тУксах ураллӑ хамӑн хур!Хам пусрӑм. Анкӑ-минкё арӑм,. Шуйттанё, панӑ вайпута.- Т у т и м ё рХайлу та пур, выҫҫу та пур. Атя! А с а м а тСан хыҫҫӑн эпё. Т у т и м ӗ р Пёрре каланӑ.
(Хӗҫ йӗннине кӑтартса).Куртӑн-и?

{Иккӗшӗ те тухса каяҫҫё).



XI

(Чылай тӑрсан, Полина ӑна кӗрсе 
тайкаланса угнать).П о л и н аАрчи те уҫӑ. Лекнӗ мӗн.Тёп турё пӑхӑр чёлёмӗ.Кёрлет урса пӑлханнӑ халӑх.
(Чӳрече патне пырагпь).Хӑрушӑ... Ай... Юпа ҫинче... Ҫилсем вӗреҫҫё... Силленет... Кӑвар.~ Кӑвар... Ҫунатӑп эпё.(Пӗренесенчен тытса хуллен йӑванать. Чӳречесенчен лалкаса тӗтӗм кёрет).

ЧАРШАВ

ТӐВАТТӐМӖШ а к тАсамат пӳрчӗ. Курак пӗччен ларать. Унӑн умӗнче лакӑм. IК у р а кТутимӗр килчё те пуҫланчё Хӑрушӑ юнлӑ самана.Пуҫа кассан та ӑнланмастӑп:Кам айӑплӑРКама мён кирлё? Асаплӑ пурнӑҫ пёттёр, теҫҫӗ.Анне те, эпӗ те ялан Тертленнё, пирён ёмӗр пулнӑ Хура вӑрман пекех хён-хурлӑ.Кама вӑрҫас-ха? Турӑ хушнӑ.
-(Турчӑкасем mama ытгпи тамӗр япаласем 
йӑтса Эрпике кӗрет).IIЭ р п и к еСурса ылхантӑн, алӑк урлӑ Нихҫан ура пусма хушмарӑн, Ҫапах та килтӗм.

К у р а к Хам ачамҫӑм,Хам ҫулҫӑм хамӑн хӳттёме Килет, кӳрет мана хаваслӑх. Пёлетён манӑн кймӑла: Таканари шив пек, ман ҫиллём Пёрре сикет те тӑкйнать.Ку йышлй тимер-тӑмӑр камӑн?Э р п и к еХёҫсем тума пухатӑп эпё.К у р а кУхвачёсем нумай. Пӗрне Киле хӑвар-ха, Эрпике!Э р п и к еМёншён?К у р а кИкерчё пёҫерме. Э р п и к еНикам та ҫимё, вӑхӑт мар. Васкатӑп. Пирён турчӑка Паян хёҫ нулмалла, анне.
(Тӗпелтен турчӑкана илет).



'Пӗртен-пёр турчӑка. Ӑна Илетӗн-и?Э р п и к еХушать Тутимӗр. Итлемесен— леш тӗнчене!Пур тимёр япала та хаклӑ,— Хӗҫ шӑратаҫҫё тимёрҫсем.К у р а кТурчӑкасем пуҫтарасси Хёр ӗҫё-и? Лар тӗпелте!Эс мар, киле патша килсен те, Турчӑкана памастӑп эпё.
(.Ярса тытать).Э р п и к еСан турчӑку хитре хёҫ пулӗ. Хастарлӑ паттӑр аллинче Ҫуталё ялкӑшса, кустарё Ҫӑмха пекех улпут пуҫне.Ан тив, анне, ан тыт,— илеймён.К у р а кТуту ҫинчен cap сёт кайман, Ҫапах та ҫын пуҫне касма Шутлатйн, ӑстиҫук ача!

К у р а к



Турчӑкапа пёрре хӑмсарӑп, Чёлхесӗр юлӑн!
^Турчӑкине myptncci илме тӑрать).Э р п и к е ТуртӑшмаСанран иулать-и вӑл, анне.Пёрре ҫеҫ эх-хём ӳсёрёп, Хӑранипе cap шӑлусем Кашта ҫинчи чӑхсем пекех Пёр харӑс тӑкӑнёҫ. Ан чар!

(Турчӑкине mypmca илет).К у р а кСана ҫуратна кун ҫут ҫиҫём Пёрмай ҫиҫетчё пуҫ ҫинче,Аҫа ҫапатчӗ, ҫӑмӑрччё.Сана ҫапмарё ун чухне,Шеллерӗ тура, Куракран Чун мурё, ирсёр хурчӑка Ҫураласса пёлмерӗ пулё. Пёлсен... Э р п и к еМана аҫа ҫапатчӗ. Йёреттёнччё. Вара мёскер?К у р а кТивлетсӗр самана асапё -Курман пулӑттӑм, шухӑш ҫукчӗ.



Пӗрчён-пёрчён ӳкместчӗ ҫӳҫ, Тура та ларайман ик ҫивёт Кётӳҫ пушши пек ҫинҫелместчё. Тёп турӑн аннӳне, пётертён. Таҫтан, тӑпра шӑтӑкёнчен Тутимёр килчё, явӑҫрё.Э р п и к е Каҫар, анне!К у р а кЭппин каҫарӑп, Кунҫул кёперё пулӑп саншӑн, Ватсупнӑ хӑрӑк шӑммӑмсем Кӗпер юпи. Каҫ, хёрём, каҫ! Каҫартӑм, Эрпике, ан ҫун.Э р п и к еЫтла та теветкел Тутимӗр, Ҫемҫе чёреллё те маттур.К у р а кҪемҫе?.. Каларӑн ҫуккине. Тутимёр хушнипе вайпут Пӗтмерё-и? Ахрумкӑ пуп?Э р п и к еТытса ан ҫак-ха вёсене,Хӑвар-ха чёррён: ыранах Ял вырӑнне кӗл ҫеҫ хӑварёҫ.



К у р а кХӑна пулма Тутимёр килтёр. Пулать-и, ҫук-и сирён туйӑр, Кётсе сӑра та сӳрёлё.Кала! Э р п и к еКачча тухман-ха эпё, Пӑртакҫӑ кёт, нӳхреп сӑри Хёрсе пӑсланмё пӑр ҫинче.К у р акТутимӗрпе пёрре калаҫӑп. Йӑва ҫинчи хур пек ларса Ирттертём хамӑн ёмёре,Вал урлӑ-пирлё тёнчене Курса ҫӳренисем ҫинчен Пёлтерё, ютшӑнмӗ пиртен. Пӗр-ик курка сӑра тутанӗ.Э р п и к еПёлтерёп. Пушансан, тен килё. Хёҫсем туптанӑ вырӑнта Ҫӳретчё халӗ. Тимёрҫсем Суха тёренёсёр пуҫне Пёртте пёлмеҫҫё. Вёрентет.4. Я, Ухсай. Тутимӗр. 97



Пёлекеннисем кунта нумайччё, Патша ӑсатрё Ҫёиӗре. Пулать-и туйӑр, Эрпике?Э р п и к еПӑлхав иртсен, телей килсен— Урай силленё, кёрлё туй.К у р а кТелейӗ тилӗ хӳринче. Пӑлхавӑн ырӑ пархатарӗ Ҫитессине шанмастӑп эпӗ. Ман ёмӗрте пӗрре кӑна-и Пӑлханнӑ халах! Ҫёнеймен.Э р п и к еКу тапхӑрта ҫӗнет. Тутимёр Ертме ӑста. Чӑн-чӑн патша Кӑларнӑ вирлё мӑнихвес, Улпутсене ҫакма хӑй хушнӑ.К у р а кМайра патша ҫӑвар карать-и? Нумай салтакё те пӑшалё. Пёрре ҫапсан, Тутимёр сисмё Хӑй ҫулҫӑ пек сирпённине.

К у р  а к

Э р п и к еТутимёр-и? Юман кёреш пек Тёреклё, хулёсем кервен.К у р а кХӑюллӑ, ӑслӑ, чип-чипер... Илемлине пӑхмасть патта. Пёртте херхенмё пӑявне, Ҫактарё—унӑн хӳхём ҫӳҫё Арпашё сивӗ ҫил ҫинче.Э р п ик еТугимёр паттӑр та вёри.К у р а кУн пек вӗри чӑпар чёреллё Ҫынсем тӳемеҫҫё ҫёр ҫинче, :Е вилём, е телей шыраҫҫё. Телейё ҫук. Ҫеҫен хирте Курман-н эсё, лёнегисем Вёҫеҫҫӗ тёксём каҫсенче, Шыраҫҫё ҫутӑ, ҫавӑнпа Вучах ҫине кӗрсе ёнеҫҫё. Ҫаплах Тутимӗр.Э р п и к еАн хӑрат!Каяс-ха турчака пухма.



Ята ярса ҫӳре эппин.Тутимбр тилпёрен ҫитернӗ,. Антратнӑ ухмаха, сана,— Ҫавна кура сиксе ҫӳретён. Асту, кайран пуҫу ыратё, Тӑрантё турчака вӑрҫи,Юн хӑсӑн, Эрпике ачам. Хӑвар,—ялта тэта та тупӑн,. Пит кирлё хамар турчӑка.Э р п и к еЕпле-ха, хамӑрӑн юлсан, Ыттисене илейёп здё... 
{Каять).IIIК у р а кПёччен чухне, эмел хӑвачё * Сирёличчен вёрсе хурам-ха. 'Гухатмӑш йӑлине пёлместёп,. Ҫапах та, туррӑмар хушсан, Йёркеллё пулё-ха, ҫырлахё.Юлхав кушакӑм пёр шӑши Тытмарё, ҫаванпа паян Анкартинче ларса нрттертём> Яра кунах шӑши сихларам, Телейёме кура сасартӑк



Тёл пулчӗ ҫамрӑк ҫеҫ ҫура,— Лектертём, ҫӑмё ҫӑп-ҫӑра. Шӑши ҫймне ёнтсе сапсан, Ҫын хӑвӑрт сивёнет, тесе Калатчё ёлёк асанне.{ХЯЙ8 ҫутса килет, ёнтет,хул айне ухват тытса такмаклать.)Ҫичё тинёс леш енче Йёс тапраллӑ пёр утрав,Ҫав утравӑн варринче Йёс вӑрман ӳсет шултран.Йёс вйрманӑн ӑшёнче Ҫаврӑнать пёр йёс пукан; Ҫывӑрать пукан ҫинче Ылттӑн ҫӳҫ—Ашапатман.Сара шйлё, катӑк шӑл, Кӑрчӑкан ҫйварёнче.Пёр тёкки пур,—пит кёске,— Вӑл та пулин хыҫёнче.Ылттӑн ҫӳҫлӗ карчӑка Эп калатӑн кймйлтан:—Пулӑш вага Курака! Сиктӗр, сиктёр йёс иукан!•Сиктёр, сиктёр йёс пукан! -Уйрӑм пултӑр ик чёре.



Хёрӗмрен Ашапатман Сивӗттер Тутимӗре.Эрпике ун умёнче Тухтӑр иите тискере: Мӑйрака-ҫамки ҫинче, Хыҫёнче—вӑрӑм хӳре,Питӗнче— ӳпне ҫйпан, Санб-хӑрӑм пек хура... Пулӑштйр Ашапатман,— Йӑлӑнатӑп эп, Курак.Сиктбр, сиктӗр йёс пукан,. Кӗтёр иккёш хушшине, Савӑнса юратакан Туйтӑр хӗрён сиввине.Манӑн хёрӗн куҫхарши Курантӑр ҫёлен пулса,Савнӑ ик чӗре хушши Татар емӗр пӑрланса.
(Вёрет, сурать).Шӑши ҫӑмё начар пулсан,— Хӑватла пул, вайпут эмелб!
(Лакӑма яратъ).Тинех аш канчӗ. Пулӑш, турӑ£ 

(Пилӗк салтак кёреҫҫӗ).



IVп е р и
(Саламатне силлесё),Ку мбн-ха, ватӑ кинемей!Пблетни?К у р а кСаламат, тӑванӑм.П ё р иМӗскер тӑваҫҫё унпала?К у р а кХенеҫҫб ҫынсене.Т е и р и ҪапсассӑнгКанать-и ӳт?К у р а к Кӑвакарать..П е р и  Унтан мен?К у р а кЮн та пёрхенет. 10S



П е р и•Ҫапсан, аван-и?К у р а к Тел пулман.П е р иКучченеҫе тутан эппин.Ытла та лайӑх саламат,Юппи те виҫҫе, кинемей.
(Ҫурӑм урлӑ ҫапатъ).Пырать-н?К у р а кЫратать, тӑванӑм. П е р иПире сара та чах какайе! Астив тепре.

(Ҫапать).К у р а кАн хенер, шеллер. • Ахаль те упӑшка патаке Куллен лекет. Чӑххи ҫук манйн. Сӑри кӑшт иулӗ.



Т е п р и Хӑвӑртрах! Сап-ҫамрӑк иӑрчӑкан хӳри пек Вылянччӗр ватй урусем.В и ҫ ҫ ӗ м б шПӗр куҫ анчах хбрӗх чӑвашӑн. ' Куҫ витӗр-и?К у р а кТур пулӑшнипеКуратӑп.Т ӑ в а т т ӑ м б шПыл-сӑра кунта! Кайран калаҫш.
\Курак чсрес килсе лартатъ). П и л л б к м ё  шЧӑх какайе?К у р а к Чӑххи ҫук.П е р иКӳрше-аршӑн пур-тӑр. Сыхла та тыт—ӑшалӑпӑр.Ку лакамра мбскер?



К у р а к Каяшё-Ҫёпреллё.Т е п р иНу, чее чӑваш!. Тутли пулать вӑл лакӑмра.К у р а кӐна кёлтунӑ. Ырӑ мар.В и ҫ ҫ ё м ё шПире чйвашйн киремечӗ, Тухатнй йншӑрчё тивмест.Т й в а т т й м ё ш  Пйлханнй-и эсир?К у р а к Ак турй,.Пӗрре те эиё пйлханман.Пур халйх хытй тёркёшет, Хӗҫеем туптаҫҫё.П ё р и Пилӗк чйхТытса кил халё кӳршёрен. Каланй! Марш! Ёҫсе хӗрсен, Чёре вёри, касма хйюллй. Каймастйн-и?
(Курака саламатпа ҫа.пать)~



К у р а кҪапсан та ҫук. Вӑрлас-и манӑн?
(.Макӑрать).Т е п р иТуя тытса телле тӳп-тӳрё,Яра пар чаххӑн уринчен.Ахаль килсен —юпа ҫине.

{Курак каять).Vп е р иСыпар та ҫивӗччӗн пӑхар.Пӑлханнӑ халӑх унсӑрӑн Пире тытса пырша кӑларӗ.Т е п р иТавсъе! Ан тнв, пуҫ сывӑ пултӑр? Тайма пуҫа хӗҫсем ан витчёр.
(Ӗҫеҫҫӗ).В и ҫ ҫ ӗ м ё шСӑра хӑмлаллй, кӑпӑклӑ.Чёлхешён тутлӑ, пуҫшӑн йӳҫё.Т ӑ в а т т ӑ м ё шПаян чӑвашӑн ҫимёкё,Алран кайми суха уявё,

Ҫапах та ӳсёр ҫын курмарӑм. Аҫта вёсем? Ырра-ши ку?П и л л ё к м ё шГалахов воевода ҫурчё Ҫунать, тет. Ҫавӑнта пулас.П ӗ р нӖҫер те, йёнерсем ҫине!Т е п р иКамран хӑрамалла? Чӑвашӑн Луртти те сенёнё анчах. Пйшал пёрре ҫеҫ кёрлесен, Ҫатма ҫинчи пйрҫа пекех Саланӗҫ.В и ҫ ҫ ё м ё шСалансан юратчё,— Хёҫ юнсӑр, чун та тап-таса. Сӑхманлӑ мёскёи ҫынсене Курсан, асрах ҫурална ялӑм. Иван пёрре тӑван килне Кайса патша хӗҫне вылятнӑ, Хӑй ашшёне те шеллемен. Ҫак куркана тӳнтер, Иван, Хён-хурлӑ юрӑ пурччё санӑн.
(Иван ӗҫет те юрлать).



Ю р ӑАсапран кёпе ҫёлерём,Хурлӑхран —мэн аттӑмсем- Инкекрен—лаша йёнерё, Пусмартан—таканёсем.Патшаран илсе хаярлӑх Шӑраттартам хёҫӗме.Ай, каҫар, тӑванӑм,халӑх,Пылчӑк витре чёреме.Сарлака хиртеччё утӑм,Кёҫенетчё ирхине.Инкекрен ҫёлерӗм, хутӑм Йёнере лаша ҫине.Манан аттӑм—манЭн хурлйх^ Асапран—ҫири кёпе.Хир-хир урлӑ, ял-ял урлӑ Карам хурӑн ҫулёпе.Хир-хир урлӑ, ял-ял урлӑ Ҫитрём хамӑн ҫёрӗме.Патша хушнӑ—эпё урнӑ,Ай, суллатӑп хёҫёме.Man чёре те, чун та пур та,Ирёк ҫук калла кайма. К »



Ман аттемҫӗм тытнӑ пуртӑ Улпута ҫеҫ турама.Ху тӑван ачу пулмн те,Эпё тивӗҫлё касма.Ай, аттемҫём, йышӑн ӗнтё Патша янӑ салама.Макӑрса турарам хамӑн Шур сухаллӑ аттене. Куҫҫульпе те тасатаймӑп Хура юнлӑ чёрене.П ё р иЮрру чӑнах-и, тёрёс-и? И в а нАк ҫакӑ ирсёр аллӑмаа Пётертем хамӑн аттене.Т е п р иЧуну ӑҫтаччё?И в а н Чёререччё.Атте пёр пуртӑ йӑтнӑччё, Ҫири тумтирӗ ҫӗтёк-ҫатӑк, Шӗвёр сухалё кӑн-кӑвак.Кун пек хӑрушӑ пурнӑҫа



А н  куртӑр, терём те хёҫпе ВакларЗм.В и ҫ ҫ ё м ё  шХытӑ чунлӑ эсё.И в а нЧӑвашсене ху касӑн-и? В и ҫ ҫ ӗ м ё шКасмасӑр!.. Хамӑрйн патшамӑр Хушсан, итлетёп сӑмахне.И в а нЧӑваш та ман атте пекех Хресчен, ҫаплах асапё пысӑк. Патшамӑр хушнине тума Пйлханнӑ хамйн ялӑма Мана ярсан, хёҫпе калаҫрӑм.П ё р иЧёрес пушанчё.Т е п р и-Уҫас эппнн.(Уҫаҫҫӗ).

Лакӑма



В и ҫ ҫ ё м ӗ шЧӑваш чее.Ҫёпрелле-и? Чӑн-чӑн сӑра.Ытла та лайӑх.Т ӑ в а т т ӑ м ӗ шЕрехмет!Чӗлхе вӗҫне хӗртет. Ку ырӑ!П и л л ё к м ӗ шХӗҫ пек тивретрё чёрене.Чӑваш тёп турё. Наркӑмӑш!Т е п р иВилетӗп, тӑвансем...
(Йӑванать).В и ҫ ҫ ё м ё шАй... ай...Сётел те, пӳрт те ҫаврӑнать. Т ӑ в а т т ӑ м ё шХам виличчен пёрне пулсан та, Тиретёп хёҫ ҫине.(Хёҫне кӑларса тЯрса утать, алӑк патӗнче чикеленсе каять.) Аах...(Пурте йЯванса иӗтеҫҫӗ. Чылай тӑрсан, чЯхсем йӑтса Курак кӗрзт.)

VIК у р а кНумай та ёҫеймен. Ҫапах Йӑлтах йӑваннӑ ӳсёрсем.Курак ҫав эпё! Ман сӑра Шерпетлб те ытла хӑватлӑ. Пуҫран ҫапать те, урайне Тёреклё ҫын та йӑкӑлт ҫеҫ... Вӗсемшён тарӑхса кунта Кӳрше кайса тӑватӑ чӑх Вӑрларӑм, йывӑр ҫылӑх тупрӑм. Карта хыҫне пытантӑм та, Туратлӑ вӑрӑм туяпа Пёрерӗн чӑхсене шаккарӑм, Мӑйёсене пӑра-пӑра Вёлертём, халь те алӑ юнлӑ. Пёлес пулсан, ытла та намӑс, Мана вёлерёҫ хёнесе.Хёртеҫҫё ыйӑха. Пёрин те Сӑмси те шӑхӑрмасть. Вилмен-и?
{Пӗрне тытса пӑхать).Сип-сивё, пӑр пекех. Ах, турӑ, Шуйттан вайпучё наркӑмӑш Тыттарнӑ ухмӑха, мана.

(Воевода тумтирӗпе Асамат кёрет). пз



VIIК у р а кЭп ҫылӑхлӑ, вайпут хӑта. Вилмен-и эсӗ, чёрё-и?А с  а м а тМана вӗлерчёҫ. Чунӑм юлчё. Масар ҫинчен тӑрса юри Эп килтём сан патна, инке.К у р а кТуятӑп ҫав, сассу та урӑх, Ӳссе мӑкланна сухалу.Кунта тӑпра ҫинче вӑрах-и Ҫӳресшён, тепёр хут калла Масар ҫине каятӑн-и?А с а м а тҪёр айёнче выртма кичем, Ҫӳретёп ҫёр ҫинче, усаллӑх, Инкек-синкек, кёсен-ҫӑпан Саратӑп та, чӑвашсене Пӗрне те ырӑ хӑвармастӑп.К у р а кПире ан тив.

А с а м а т Сан упӑшкуПӑлхавҫӑ мар-и?К у р а к УхмахаЧаратӑн-и? Ватсупнӑ йытӑ. А с а м а тУпӑшкуна ьппин чирлетӗп, Вёлерёп кӑҫалах.К у р а к Ан ҫулӑх,—Усал пулсан та, пурӑнтӑр. А с а м а тМана хур турё,—каҫармастӑп. Вӑл манӑн тумтире хывса Тумланчё хӑй, мана ҫактарчӗ.К у р а кМана та кулленех хёнет. А с а м а тМана эс патӑн кучченеҫ:Така пек пысӑкҫуллӑ хурччё..^ Ана та илнё упӑшку.

Йытран та ҫӑтӑрах карланкӑ. Пӗрре ларсан—пёр тирёкпӑтӑ Лекмест те хырӑмб тёпне.А с а м а тЮхан-шӑтанлӑ пӳрлё чир Яратӑп ун ҫине, инке!К у р а кАн яр! Килте ҫын ҫук. Хам вата, Епле-ха пЭхӑп эп ана!А с а м  а тСана хёнет, мана вёлерчё.Тӳрех ӑна масар ҫине Туртатӑи, ҫунтӑр тамӑкра.Ку салтаксем ҫаплах выртаҫҫё. Вилмен-и, чёмере тытман-и, Хӑнтӑрамак таврашё мар-и?К у р а кМана Китай патши эмелё Эс патӑн сивётме тесе. Тутимӗре валли чӑмтартӑм Сӑраллӑ лакама. Сасартӑк Тӗл пулчёҫ ҫакӑ салтаксем, Саламатпа хёне-хёне



Хӑпартрёҫ сехрене. Кӳрше Чӑх вӑрлама мана ярсан, Тин-типё юлнӑ манӑн лакӑм, Хӑйсем пӗри те чёрё мар. Китай эмелё вырӑнне Мана эс наркӑмӑш паман-и?А с а м а тТутимӗр вилтӗр, тенӗччё. Латша салтакё—пилёк чун Вёлерне эсё,—ҫылӑхна Арку айне хуратӑн-и? Упӑшкупа пёрле хӑвна та Чирлетёп, тупӑк хатёрле!К у р а кА х, турӑҫӑм!.. Каҫар, вайпут, Каҫар... Пӑртакҫӑ пуранам.А с а м а тСалтаксене юри кӑнтман. Арман чул чухлё ҫылӑхна Пёрех мӑскалё юлмиччен Илер те, упӑшку ҫине Куҫарӑпйр та, унӑн чунё Тертлентёр ёмёр-ӗмӗрех.К у р а к Юрать эмпин.

Курак шуйттанё,Ман вилёме кётетён-и?Вайпут ҫимерё — акӑ хур!
(Xvpna пуҫӗнчен nepern). К у р а кЧӑнах та эс-и, Асамат?Куҫ витӗр мар.А с а м а тКуҫу ҫӗкленё Ҫамку ҫине. Ы-ых сана!

(Урппе тапать).К у р а кВайпут тумтирё тӑхӑнсан,Сана кам паллё? Ан хӗне!А с а м а тПӑлхав иртсен, салтак виллишёв Сана ӑсатӑп Ҫёпёре,Ҫӑпан пек кёлеме ҫаптарӑп.К у р а кХ у арӑмна хӑвах хёрхен.Яла хыпар сарӑличчен Ӑҫта пулсан та вӑрттӑнрах Чикесчӗ вёсене.

А с а м а т



А  с а м а т Хама та,Пуҫран ачаш шӑлса, каҫармӗҫ. Тёпсакайне ярар-ха, карчӑк. Тыт уринчен.К у р а к Усал шӑршгеҪитет, тет, ҫитмӗл ҫухрӑма.А с а м а тТёттёмленсен, карта хыҫне Чикетпёр.К у р а кҪичё пӑт та пур-тӑр. А с а м а тПӑшаллӑ сӑхамсем. Патша Епле ҫитернё вӗсене.
(Пӗрерӗн-пӗрерён сӗтӗреҫҫӗ)..К у р а к Вӑйхал юлмарё.А с а м а т Ӑш чикет. Эрне хушши хулсем ыратӗҫ. Сӑра ӑсса кил нӳхрепрен.



К у р а кҪапла, пыр типре, Асамат. 
(Чӗрес йӑтса каять).VIIIА с а м а тПалхав пётсен, телей мехелё Килетчё, ырӑ куйкӑрӑш Вёҫсе кӗретчё килёме.Ҫынсем ҫёклеччёр ҫивёч пуртӑ, Турчӑкаран шӑратчёр хёҫ, Йаванччёр юнлӑ хирсенче, Чёрисенчен шуйттан хупахё, Ӗмёр-ёмӗр ҫеҫкесёр курӑк, Шӑтса хумхантӑр ҫил ҫинче. Мана мёскер? Пӑлхав пуйтарчё, Вайпутӑн пёр арча укҫи Паян ак манӑн, Асаматӑн, -Сӑхманла мӑшӑлти чӑвашӑн. Пӑлхав иртсен, кӑтартӑп эпё Ҫара каска макланнине:Улпут керменё пек мӑн ҫурт Ял варрине лартса мухтанӑп, Тӳшек ҫинче хӑяккӑн выртӑп, Килте вӑйпитлё ҫичӗ тарҫӑ Ӗҫленине ҫеҫ пӑхӑп эпё. Хӑнасенче илем кӳме



Тэтах та тепӗр хут авланӑп, Вунҫиччбри ҫап ҫамрӑк арӑм Кӑвак сухалӑн мухтавне Ҫӗклете, юнашар тӑрса Вал ирте халӑх уменчен.
<Чӗрес йӑтса Курак кӗрет). IXК у р а кПасар пек халӑх кӗр-кӗрлет, Хӑватлӑ аслати пекех.Мен пулнӑ ҫав тери?А с а м а тМбн пултӑр? Улпутӑн вӑрманне касма Каясшӑн.К у р а к Эсӗ те унтаКан-кан пӑхсан та, йбрлесен Юратче. Пӗрене илсен,Вите пекки лартаттӑмӑр.А с а м а тХам укҫапа хамах ларттарӑп. Улпутӑн вӑрманне касса,Хам пуҫӑма кайран кастармӑп.

Суя-ши ял сӑмахё? Эсё Вайпут килне ухтарнӑ, тет. Чылай укҫа та илнё, имёш.А с а м а тЭп илмесен, тепри илетчё. Ҫынсем ыйтсан, ҫӑвар ан кар.К у р а кИлтмен. Курман.А с а м а т СалтаксенеВёлернине те хытӑ тун.Калаҫ анчах, ҫапса ӑсатӑп Масар ҫине, аннӳ патне.К у р а кКйвар ҫине ҫарран пуссан та, Самах кӑлармӑп, Асамат.А с а м а тСана пёр юрӑ: ҫук та ҫук! Пӑлхав иртсен, шаль тутӑр илёп, Хура сӑмсаллӑ Куракран Чечен саркайӑк пулӑн эсё,Пуян, телейлё йавара Хушса ҫеҫ ларӑн, ҫичё тарҫӑ Куян пек хӑлхине тЯратё.

К у р а к



Пёрре те хамӑн ӗмӗртеҪынна хушман—хамах танкканйхПултарӑп-ши?А с а м а т Пыра-килеВёренён, умӑнта ташлатӑн.
(Тутимӗрпе Эрппке кӗреҫҫё)..XТ у т и м ӗ рУсал сӑмах—тула! Ӑшши —Сире! Аван-и, ватӑсем?К у р а кУлма ҫулҫи пек силленсе Кётетпёр хӑнана, Тутимёр.Т у т и м ё рКурак инке—сип-симӗс ҫулҫа, Анчах та Асамат пичче,Пёр турата пуҫу ҫине Ӳкерёп тенё ват юман пек,Пӑхса ларать, сӑн-пичё сулхӑн. А с а м а тПёр чӗптём ҫиллём ҫук, Тутимёр. * Паян шалт ыртӑм, ват шӑмшак Сурать. Те ҫӑмӑра кётет?

К у р а к

Т у т и м ё рХулна хитре вайпут тумтирё Туртса пусмасть-и, йывӑр мар-н?Э р п и к еМиталлӑ, ҫутӑ ҫӑлтӑрлӑ Ан лар, атте, кӑлар та ывӑт!К у р а кЮмах патши кукша Иван пек Сасартӑк манӑн Асамат Килсе кёрсен, хӑранипе Шари! ҫеҫ ҫурӑлчё чёре.А с а м а тСиртен малтан ҫӑкӑр чёлли Ҫёкленё эпё—ан вёрентёр!Кӑкӑр ҫине ҫут ҫӑлтӑр мар,Шапа ҫаксан та, ёҫёр ҫук.К у р а кЧйкӑлтӑшлӑ та урлӑ-пирлё Сӑмах ан ҫап, йӗркеллё пул.Куян тискер cap кашкӑр тирё Тупсан та тӑхӑнсан, ҫапах Ӑна пёрре те килёшмест.Сунар йытти пек харкашса Ан хирёҫ, кӑмӑлна яр уҫ.



(Ӗҫет,
рать).

Сӑра сыпсан, усаллӑх иртё.Тавту, анне!К у р а кТавсъе, Тутимёр! Телейлё пул. Ҫӳренё чух Ҫӗрле ҫулна ҫутаттӑр уйӑх,Тӑр кӑнтӑрла хёвел вӑй патӑр. Аксан—тырру тип-тикӗс ӳстёр, Ҫёлен шуса тухми ҫӑра,Турпас пек шултӑра пуҫахё, Хӑмӑш пек хулӑм хӑмӑлё.
ҫӑпалине тултарса Тутимере па- Т у т и м ё рЭс калани, Курак инке,Ман чёрене кёнё пекех,Тӑпра ӑшне кӗрсе чӑн пултӑр, Тырра ӑнса ӳсме калатӑр.Тёппи курка ҫитес телейшӗн!

(Ӗҫет).К у р а кКурка тип-типё, хамӑрла!Ҫурхи тӳпе пек кӑмӑлё Тӗтресёр, витёр янкӑр уҫӑ.

Э р п н к е

Мӗскер ларатӑн, Асамат,•Ҫӑра пӗлёт пек хуралса?Э р п и к еКапланнӑ ҫӑмӑр пёлёчё,Лире аҫа ҫапасшӑн мар-и?А с а м а тЭп алӑк хӑлӑпё-и сирён? .Килен-каян пурте мана Хыпаласа пӑхасшйн мён.К у р а кӖнерлӗ пул! Кӑрчанкӑ пек Ан вёчёлтет. Курка йӑтса Тутимӗре тав ту!А с а м а т Ман ирӗк!Хёре ахаль пама ухмах-и? Мана малтан тӳлетёр хулӑм!Т у т и м ё рҪураҫсанах—укҫи умна. А с а м а тҪёр тенкё хур сӗтел ҫине.



Т у т и м ё рПӑхса ӳстернешён хисеп,Ыр ёмёр, Асамат пичче.Укҫа та хатёр, кёсъерех.
(Сӗтел ҫине хурать). А с а м а тКапла юрать. Сыв пул, Тутимёр! 

(Ӗҫет).
Т у т и м ё рВайпуг укҫин арчи санраччё. Ӑна пӑлханнӑ халӑха Валеҫӗпбр.А с а м а тМан айӑп пысӑк. Вайпут ҫуртне ҫунтарнӑ чух Ытла та питё тёркёш пулчё. Ют ял ҫынни, сухалсӑрскер, Кётмен ҫёртен ура хурса Мана сасартӑк такӑнтарчё,— Хул хушшинчи арча ҫухалчӗ.Т у т и м ё рАн суй! Сана юри йӗрлерём: Лаша утлантӑн та тӳрех Яла кустартӑн,—ҫӑп-ҫӑра Тусан ҫёкленчё ҫул ҫинче.Ан хапсӑн халӑх укҫине!

127



Пуп куҫё пек ху ёмётне Сӳнтер, атте!А с а м а тЭп сан аҫу-и? Э р п и к еАтте. А с а м а тШуралнӑ манӑн ҫӳҫӗм. Санран ыйтмастӑп. Хамӑн ӑс!Т у т и м ё рӐсу ҫитет пулсан, ӑнлан:Ан сур эс халӑх кӳллине. Кӑлар! А с а м а тЧӑнах та ҫук, Тутимёр. Тӑпра ҫыртса тупа тӑватӑп.Т у т и м ё рҪыртах!К у р а кТу ҫӳллёш ылттӑн пар, Анчах асту, ан сут чунна. Укҫу пирки мана каларӑн.Ан тун!

Э р п и к е



А с а м а тКар-кар хура Курак! Шӑммусене йытта парса Асар-писерён кышлаттарӑп.К у р а кКышлат!—ҫапах та чун таса. А с а м а тМанра укҫа! Манра, Тутимёр! Пытарнӑ ҫёр айне, шыра!
Т у т и м ё рХулу ҫинчен пуҫна вӗҫтерёп,— Туптарӑп халӑх пурлӑхне,Ҫич чулӑн айёнчен кӑларӑн.A c а м атӲпре ҫеҫ эсё. Савӑнӑн,Нумай пулсан та, ик эрне.
Т у т и м ё рПӑлхав чухне—таратӑн эсё, Вӑрланӑ чух—малтан мала.А с а м а тСуратӑп пӑлхаву ҫине.Укҫа пулсан, телейлё эпё.5. Я. Ухсай. Тутимёр. 129



Т у т и м ё рСалтаксене кётетён-и?Пуҫсем сутса укҫа пухасшӑн.
(Хӗҫне кӑларать).Пуҫу-и хаклӑ е укҫа?Кёрхи cap ҫулҫӑ евёр халӑх Кёрешӳре йӑваннӑ чух Тӑван килне—ху шӑтӑкна Эс ылттйн мӑйӑрсем пухма Шутлатӑн-и, чӑваш арланё? Сана каларӑм чёлхепе, Юлашкинчен хӗҫпе калаҫӑп.

(,Эрпике хӗҫёнчен тытать). Э р п и к еАн кас, ан тив ӑна, Тутимёр... Т у т и м ӗ рАҫу-и ку? Ҫёлен-калта!Хёҫрен сыхларйн, Эрпике. Анчах та, йывӑрлӑх килсен, Сана вӑл шеллё-ши, тӑванӑм?
(Хӗҫӗ ҫпне таянса пуҫне усать).

ЧАРШАВ



ПИЛЛЕКМЁШ АКТ Пӗрремӗш сыпӑкҪуннП ял. КЛмрЯклЯ перенесем выртаҫҫё. М али хура юпа, анчах тӑрри курӑнмасть. Асаматпа Чемей «ёреҫҫӗ. IА с а м а тСехмет сехечё ҫапрё-и,Янрарё-и, Чемей иичче?Пёрре пӑлханнӑшан патшамйр Кастарчё вӑрам чӗлхӳне,Ӑна йытта парса ҫитерчё.Хальхи пӑлхавшӑн, ватӑ тусӑм, Пуҫна касаҫҫӗ пулё. Э?Сан ывйлун, Тутимӗрӗн,Лашин таканё айёнче Вут чулё каталса ванатчё,Ак халё ёнтё варианта Куян иекех харавҫӑ таркӑн. Тутимёр манӑн ват пуҫа Илесшёнччё,—тарса ҫӳрерём, Таватӑ кун хёлхем ҫйкар

Мана лекмерё, варианта Хура ҫёрле эп выҫ ҫӑварлӑ Пӑхаттӑм шурй чӑкӑт пек Пёччен те тутлӑ уйӑха.Ахаль пётет-и Асамат?Юс пек чее те яп-яка.Вилмерём, килтӗм хам яла,—Ӑна вут пене салтаксем.Ҫилсем вӗреҫҫё. Кӗл веҫет.Арча тулли укҫамам манӑн Ҫер айенче ҫунман, телейӗм Сиксе ташлать. Телейӗм сывӑ! Кёлленнё ҫӗр ҫимче ҫёкленёп эпӗ  ̂Пӑлханнӑ ҫынсене пытарнӑ Масар ҫинче актарӑп тырӑ. Тутимёр чёринчен шӑтса Кашланӑ тулӑран кулачӑ Пёҫерёп, куҫёнчен хймла Ӳстерӗп,—йӳҫӗ сйрине Ӗҫе-ёҫе хаваслӑ ларӑп,Мухтанӑп эпё, ял пуянё. Анлантӑн-и, Чемей пичче?
(Хулӗнчен тытса силлет).Чемей пичче, ӑнман хӑта,Чёлхесёр эсё, янавар!Хура юпа, Чемей сехмечё,Ларать те ним те шарламасть. Каллех кунта хаяр пӑлхавшӑн

Патша ларттарё пер юпа.Чемей пичче, чёлхесёр эсё,Ҫапах хйрушӑ, шанчӑксӑр, Аллусене апла-капла Туса вӑл-ку ҫинчен калаҫӑн, Тутимёр хӑтӑлса юлсан,Пёлтерён ёмётём ҫинчен,Сана пӑвас килее ман алӑ Питех кӗҫтет, Чемей пичче.
(Чемее пусса выртать, пӑвма тытӑнать). Ан тапалан!

(Курак кӗрет).IIК у р а кАх, ҫылӑх... Ҫылӑх... Пӑватӑн мар-и хӑтана?Ҫӳлти аггемёр, пӳлёх турӑ, Юнланнй ахӑр самана Хускалнине курать-ши, ҫук-ши? Сана ҫер ҫӑттӑр, Асамат!
(Уринчен сӗтӗрет).А с а м а тАн ҫыпҫӑн, аллӑма ан лек!Сана та парӑп „апапап“.

(Тапать. Курак ӳкет).

А-ах... Пётерчё кӑкӑра.Чемей хӑта та хӑрлатать. Чёлхесёр ватй мёскёне Вёлерниие сана мён усӑ? Хйех вилетчё, Асамат!
(Асамат тӑрать). А с а м а тХӑту тӳрех леш тёнчене Ӑсанче, ман ҫинчен элек Калаймё тура умёнче. Чёлхесёр, янавар. Ха-ха!К у р а кТем каласан та, ху чунна Укҫашйн сутнӑ эсреле, Аташнӑ, ҫавӑнпа усаллан Урса ҫӳретӗн кйлӑхах.Кёлту, пуҫҫан,  йёркеллё ӳкён.А с а м а тЭсрелё те, турри те маншӑн Иккех айкки те тӑвайкки. Ҫынсем ҫӳреччёр анкӑ-минкё» Калаҫчёр чунёсем пирки, Мана укҫа арчи ҫӗклетё Ҫӳлтен ҫӳле, —сентре ҫинчен Суратӑп ҫылӑхсем ҫине!

К у р а к



Нумай ҫёрсем куҫа хупмасӑр' Шутлаттӑм эпӗ мул ҫинчен. Кӑвак хуппи пек ёмётём Кётмен ҫёртен мана тӗл пулчӗ; Тин акӑ эпё ӑнсӑртран Пулатӑп хамӑр ял пуянё, Укҫасенчен карта тытса, Чӑвашсене ҫаклатӑп эпё„К у р а кҪапла ҫав, пысӑк эрешмен. Санпа ирттертём ӗмёре,Анчах аллу пёрре тӳп-тӳрӗ Ӗҫленине курмарӑм эпӗ; Хиртен ялан юри ҫёрле Килеттён, пёр кёлте пулсан та« Илеттён эсё ҫыннӑнне.Ютран ҫеҫ мар, тӑван килтен те- Вӑрлас йӑла пётмерё санӑн, Килте ху пёр-пёччен чухне Чӑх йӑвинчен ҫӑмартасем Вӑрттӑн илсе, кушак пекех Ӗҫеттёнччё, карланкуна Чармарӑн, ҫирӗн, чыхӑнтӑн, Cap ҫу вӑрлаттӑн нӳхрепрен»А с а м а тХирти чётренкё шӑрчӑк пек Илемсёр купӑс сӑрлатма



Тӑхтатӑн-и, таса ухмахӑм? Итле-итле хӑлха тарларё. Туту ҫине ҫӑра ҫакасчё,Уҫҫи манра пуласчё ун. Вёренсӗр ут пек сӑмахна Ҫӑварӑнтаи ан яр пёрре те, Кайран калла хусакӳртеймён. Чёлхесёр Чемее пӑвса Вёлернине каламӑн-и?К у р а кТӳссе пулмасть. Укҫа пирки, Чемей хӑта вилни ҫинчен те Тёрёс-тёкеллён, пытармасӑр Сӑмах кӑларӑп ял ҫине. Тараймӑн халӑх вёччинчен. Пёр-пёр ҫёрле тӳр ҫын чукмарӗ Сӳнтерӗ выҫӑ ёмётне.А с а м а тАпла эппин, сыв кай, Куракӑм! Чемей шӑпи санран та иртмё.К у р а кВёлер! А с а м а тКу яхӑнта каҫарйп. Хён-хурлӑ чухӑн пурӑнса



Тертлентӗмӗр, юлашкинчен Юр-варлӑ, муллӑ та тё'лейлё Пулса курар-ха иксёмёр.К у р а кҪынна вёлернё аллупа Пуҫтартӑн мул, ҫӑтӑ карланкӑ!Ӑна ан куртӑр манӑн куҫӑм. Вилсен—чун уҫа, тап-таса.А с а м а тЛеш тёнчене пар лашапа Шӑнкӑравсем ҫакса эп пырӑп.Вара ҫӑтмахйн алӑкне Яр уҫ! Мана кӗтсе турамӑш Пӗҫертёр хуплупа икерчӗ.(Курака пӑвать, хускалмасӑр пЯхса тЯрать. Салтак сем кӗреҫҫӗ). IIIП ё р иХисеплё господин, тавах! 
(Асамата чыс парать).Т е п р иКама чыс патӑн, апӑрша!Тумтирё. воеводӑн ун,Хӑй вӑл чӑваш ҫынни, пӑлхавҫӑ.

Курмастӑн-и, ик уринче ҪӑЪатисем, вёсем те ҫётӗк.В и ҫ ҫ ё м ё шУри—чӑвашӑн, кӑкӑрё— Улпутӑн. Ҫӑлтӑрлӑ! Ха-ха!Т ӑ в а т т ӑ м ё шЧӑваш воеводне еалам Мадтан калатӑр саламат.(Тӑваттӑн-пиллӗкён хӗнеме тытӑнаҫҫӗ). А с а м а тТутимёре сире тыттарӑп,Ӑн-пуҫ ҫухаличчен ан ҫапӑр.Чим, тетёп, чим!Пё р и  Т е п р и Итлер!Кайран Иёмне хывса вётелӗпёр.А с а м а тПӗрре те эпё пӑлханман.П ё р иКун пек хитре хысна тумтирё Ӑҫтан лектертён, йёрёнчёк?Ш



А с а м а тПӑлхавшӑн ҫичё ют тесе Мана пуҫа касма тӑратчё Эсрел пек утаман Тутимёр. Вара ҫёрле ҫап-ҫарамас Тарса пытантӑм вӑрмана,Ҫире ҫӳхе кёпе анчахчё. Пёрре шӑнса ёнтӗркесе Кушак ҫури пек пулнӑ хыҫҫӑн,- Сехре хӑпсан та, ӑшӑнма Вут ҫуттине тёлле-тӗлле Аран-аран суллантӑи эпӗ. Вайпутӑн ҫурчё ҫуннӑ мӗн. Юпа ҫинче тумтирлё ҫын Силленнине курсан, шеллерӗм, Ӑна антартӑм ҫёр ҫине: Вилсен.мён тутӑр тумтирпе?— Тесе шутларё манӑн пуҫӑм,— Хывса илсе хам тӑхӑнтӑм. Шӑнман пулсан,пёлетёр хӑвӑр, Тивместӗмччё.П ё р и Суйма ӑста.Пёр-иккӗ хытӑрах вётсен, Кӑвар пек харӑс ӑшӑнё Чӑваш ухмахён ҫурӑмё.
(Ҫапаҫҫӗ. Офицер кӗрет).

А с а м а тЮп кур, ыр ҫыннӑм офицер!О ф и ц е рМёскер?П ӗ р иТутимёре тытма Илсе каясшӑн ҫак чӑваш.О ф и ц е рТӑнлас! А с а м а тМана вайпут тумтирё, Ак турӑ, лекрё инкекрен.О ф и ц е рИтлерём. Малалла кала! А с а м а тЧёрем ҫунать патша йёркишён. Тутимёр ашшёне хамах Шаккарӑм, ку хёрарӑма Наркймӑшлӑ сӑра парса Салтаксене вёлернёшён Пйвса пӑрахрам, тӳсеймерём.

Патшамӑрӑн усал тӑшманӗ^ Пӑлхавлӑ утаман Тутимёр Ҫухалтӑр ҫбр ҫинчен,—сире Халех ертсе каятйп эпӗ.О ф и ц е рИнҫе-и?А с а м а тСӗм вӑрман варри. Ахрат ҫырми! Упалӑх варӗ. Унта кайма сукмак та ҫук, Этем й^ррисер чӑтлӑх вырӑн.. Эсир ҫеҫ хӑвӑр тбпчесен, Аташӑр.О ф и ц е рСалтаксем, рете! Лере, мала тӑр, ҫул кӑтарт!А с а м а тАвал сунарҫӑ пулнӑ эпё, Сем-сем варман, ҫӑра пулсан та Пӳрне пек паллӑ.
(Салтаксен умне тӑрать). О ф и ц е рКоманда, марш! Хс васлӑ юрӑ! 

(Салтаксем юрласа у/паҫҫӗ).



Ахалех пӑлхантӑн, халӑх. Юнлӑ пулчӗ хирӗмёр.Пуҫсене сулса касмалӑх •Ҫивёч пирён хӗҫёмёр.Хир ҫинче хаваслӑ явӑн, Куҫсене сӑха-сӑха Апатлан та, ирёк ярӑн, Кӑранклат, хура ҫӑхан!Мӗскӗн хёр, ӳстертён кантӑр Пир ҫинче тёрё тума. Пӑявсем унтан яватпӑр •Савнӑ каччӑна ҫакма.Ан хурланӑр, ан эрленёр, Чип-чипер хитре хӗрсем! Ҫирӗн ҫумӑра иленӗҫ Йӗс таканлӑ салтаксем.Акӑш пек хӗрсем, шыв парӑр Ҫӳлё валак пуҫёнчен,Пирӗн алсене тасатӑр Каччӑрсен юнёсенчен.
ЧАРШАВ



Иккӗмӗш сыпӑкҪЯра та тӗксём вӑрман. 'Пӑлхавҫӑсем вучах умёнче лараҫҫӗ.IП ӗ р иӐҫта каяр-ши, тӑвансем? Кёрхи ҫанталӑк ҫитиччен Хура вӑрман пире пытарё. Кайран?..Т е п р иЭс ҫамрӑк та вӑйпитлё. .Ӑҫта кайсан та—вырӑн пур, Ача-пӑчамҫӑм саккарӑн,Сӑпка ҫинче тепри, пепекӗм! Сём суккӑр карчӑк. Самана Сакки ҫинчен пире антарчё.В и ҫ ҫ ё м ӗ шПӑлхав кӗрлерё те, телейё Ҫумарё пирён пуҫ ҫине.Миҫе хутчен салтаксене Салатрӑмӑр, юлашкинчен



Майра патша юри хӑй янӑ Пин ҫынлӑ пысӑк утлӑ ҫар Пире тапта-тапта турарё,Ут ҫулнӑ пек йӑванчё халӑх.Т ӑ в а т т ӑ м ё шТурчӑкаран шӑратнӑ хёҫ,Ҫава та пуртӑ пулчё пирён, Ҫапах кёрешрӗмёр пит вирлӗ. Ик уйӑх ҫакй таврара Хаваслӑхчӗ, хуҫаччё хамӑр. Кӑкларӑмӑр улпутсене:Алла лекни—юпа ҫинче, Сахаллӗш тарнӑ, хӑтӑлнӑ.П и л л ё к м ё шУлпут пётет-и ҫёр ҫинче? Пёри вилсен, тепри сып-сывӑ. Каллех кунта хӑпса килеҫҫё. Пӑлхантӑмӑр, ак халё тӳс, Ташла вёри ҫатма ҫинче.Е вилём, е ҫамка ҫине Пустарёҫ тимёр кёлеме.У л т т ӑ м ё шПёрре те ӳкёнместёп эпё. Мӑнтарӑн хамӑн ёмёрте Пёрре пулсан та питё хытӑ- Тылларӑмӑр улпутсене,



Пёрне ак ҫакӑ аллӑмпа Ҫакса вёлертём, кӑмӑл тулч&. Хама тытсан, пёр хӗнемесӗр, Ал-урана ватмасӑр, тӳрё Пёрре персе ҫеҫ вёлерсен, Аванччё, тӗрлё курӑксем Тата йёлме хуппи ҫисе Пӑхмастӑм выҫлӑх куҫёнчен.Ҫ и ч ч ё м ё шМӑян ҫисен те хам килтеччё, Тутимёр айӑплӑ кунта. Пӑлхав ҫёклемесен, сӑлтавсӑр Ҫунмастчё ял.С а к к ӑ р м ё шАн вӑрҫ ӑна!Пурте эпир Тутимёр пек Хастарлӑ тытӑнсан, пӑлхавӑн Тёшши юлатчё ҫёр ҫинче.Чи юлашки ҫапӑҫура Пӑхатӑп: йышлӑ юланут Килет, мӑкӑрланать тусан. Сехрем юлмарё, тартӑм эпё, Юман ҫине кушак пекех Хӑпартӑм, ҫулҫӑ хушшинчен Пӑхса ларатӑп, тинкерсе. Сасартӑк пёрхёнсе Тутимёр Тухать те, хум пекех лаши

Хирте тип-тикӗс ярӑнать, Чупни, юртни те сисёнмест, Хӑватлӑ кӑйкӑр кайӑк пек Мала кӑшт ӳпённё Тутимёр. Шап-шурӑ утлӑ ахвитсер Салтаксенчен малта пыратчё, Хӑяккӑн тытнӑ хёҫё унӑн 'Ҫунатчё ялкӑшса. ТутимёрСасартӑк пӳлчё ун ҫулне. Хёҫне сулса пӗрре ярсассӑн, Йӑванчё чаплӑ ахвитсер.Пёр ушкӑн юланут салтак Лашисене чёвен тытса Шак сиккипе вёҫсе пырсассӑн, Ҫут ҫиҫём пек хёҫне Тутимёр Сулмаклӑн сулласа пуҫларё Касма, касма... сахал тесен те, Тёп пулчё вун салтак унта. Кётмен ҫёртен аманнӑ учё Йӑванчӗ, унӑн пуҫё урлӑ Ҫӑмха пек сирпёнчё Тутимёр. Ҫухалчё ӗнтё, терӗм эпё, Анчах сиксе тӑрса хёҫне Ямарё аллинчен, каллех Тапратрё хытӑ турама,Унтан пёр салтака сасартӑк Йёнер ҫинчен туртса антарчё, Утне утланчӗ, хӑтӑлчё.



Кайран пӑлхав саланнӑ хыҫҫӑн Тӑпра ҫинче пӗччен чёнмесёр Выртсан-выртсан, ача пекех Йӗрме пуҫларё.Т ӑ х х ӑ р м ё шПаттӑр вӑл.Асап курса исленнё халӑх Телейё кёлленсе вӗҫнишён Чунне татса йёрет Тутимёр.В у н н ӑ м ӗ шЙёрет, ҫапах вӗри куҫҫулӗ Пире хертмест.В у н п ё р м ё шКёрхи ҫанталӑк Тӗтреллё куҫёпе пӑхсан,Эпир йҫта каятпйр-ши?В у н и к к ё м ё шЧёре кӑварё сӳнтӗр-ха.Шыв вырӑнне пур пирён юрӑ.
( Юрлама тытӑнать, ыттисем хутшӑнаҫҫё).Ю р ӑТӑван ҫёршыв, ҫӗршывӑм, эсё,Анне пулсан та, пит хаяр.Пире ҫуратрӑн шеллемесёр.Чёре ҫунать: унта—кӑвар.

Кёр ҫитё те, никак хуркайӑк Ӑсане- ӑшӑ кӑнгӑра.Йӑви услап упан та лайӑх, Шӑтӑк пур сӑрӑ кашкӑрӑн.Хёлле валли пур тиллӗн тирӗ,. Ӑсанӑн—сарлака ҫунат.Ним те, ним те юлмаре пирён. Ӑшра кӑвар. Чёре ҫунать.Тӑван ҫёршыв улпутшӑн уҫӑ„ Пире усал ҫёршывӑмӑр. Пиртен тӑвасчё сарӑ ҫулҫй, Кёрхи ҫилпе каяттймӑр.Пире ҫеҫ вырӑн ҫук. Хуркайӑк Асанё ӑшӑ кӑнтӑра.Йави услан упан та лайӑх, Шӑтӑк пур сӑрӑ кашкӑрӑн.
(Тутимӗрпе Эрпике кёреҫҫӗ). IIТ у т и м ё рКёрхи пиҫен ҫеҫки ҫинче Тӗкёлтура йёрни пекех Илемсёр, шанчӑксӑр ку юрӑ►

(Йывӑҫ ҫумне таянса).



Пӑртак пулин те ёмӗте Йӑтаканни, тепри пур манӑн.^(Юрлама пуҫлать. Малтан Эрпике, каярах ыттисем те хутшӑнаҫҫӗ).Ю р ӑУй-хирте вӑрӑ-хурахӑн Хуралаҫҫё ҫӑхансем. Хурчӑкамӑр ырнӑ ахӑр, Усйннӑ ҫуначёсем.Ыратать йӑвӑр суранё, Сӑрхӑнать хёп-хёрлё юн. Пирён хурчӑкамӑр канё, Вӑй-хӑвачё ӳсё ун.Тепёр хут вӗҫсе хӑпарё Кӑн-кӑвак иёлёт патне, Вӑркӑнса анса тустарё _Хуп-хура ҫйхансене.Чёрнине тйсса вӑл анё Пётерме тйшмансене. Хурчӑкамӑр халӗ канё,Пухё иысак вӑй-халне.Пирён савнӑ хурчӑкамӑр ■Ҫёнёрен пёр ҫёкленсен,



Вилӗҫ халӗ, вилёҫ самӑр Тёксӗм хура ҫӑхансем.П ӗ р иЮрру чипер, яка, Тутимӗр! Анчах ҫулсем тумхахлӑ пирён, Аҫта кайсан та—сулӑнкӑ.Т у т и м ё рҪатма пекех тап-такӑр пулё. Т е п р иҪулҫисене хырсем тӑксан-и? Т у т и м ё рХыр ҫулҫисем ем-ешёл ларӗҫ. Хйҫан пулсан та, самана Пёрре ҫёкленё пирён май. Пире таптарёҫ салтаксем. Кунта ҫанталӑк халӗ лӑпкӑ, Эпир юн тӑкнӑ ҫёр ҫинче Чёркуҫ таран ҫёкленчё курӑк» Анчах йёри-тавра пӑлхав, Хёҫсем янраҫҫё, юланут Сикет те, ҫӑп-ҫӑра тусанё Мӑкӑрланать ҫулсем ҫинче.В и ҫ ҫ ё м ӗ ш  Аҫта патшамӑр Пӑкачав?



Вӑл Аслӑ Атӑл таврашне Ҫул тытнӑ, ҫавӑнта кӑварё Хёртет паян улпутсене,Мускав хули ҫине кёресшӗн: Хӑлат пекех вӗҫет ялавё.Т ӑ в а т т ӑ м ё шАна—Мускав, хур тёк минтерё- Пире—мӑйран пӑяв йӑлмакё, Айран—шалҫа.Т у т и м ёрЧуралӑх самани ҫӗленё Чӑнах та вилтёрччӗ—тесен, Пуҫне касмасӑр ӗҫ тухмасть..Ун пуҫё Мускавра. Ӑна Касса ура айне хурасшӑн Васканӑ ӑслӑ Пӑкачав.П и л л ё к м ё шӐна кётсе хёлле шартлатё^ Салтак пӑшалё тивмесен,— Тӑманлӑ юр пире пётерё,Витсе хӑварё; ҫуркунне Мӑнтарӑн пирён ӳтсене Выҫса алхаснӑ кашкӑрсем Ҫыртса турткалёҫ.

Т у т и м ё р*

15



Ҫут тёнче'Яр уҫӑ, сарлака, хапхасӑр. Чӑнах та ирёк пулмасан, Тӑван тӑпра ҫинчен куҫса Каятпӑр пушкӑртсем патне. Хул авӑнтӑр, тата ик алӑ Тарлатӑр ҫеҫ—хӑравҫӑ вилём Ӗнсе ҫине килсе лараймӗ.У л т т ӑ м ӗ шТӑван хиртен каймастӑп эпё. Вилсен те, тунката пекех .Ларатӑп асатте пилленё,Суха тыттарнӑ ҫёр ҫинче.Т у т и м ё рАсаттесем пӑлханнӑ хыҫҫӑн Хӑйсем те Атӑл леш енчен Кунта куҫса авал ларман-и?Ҫ и ч ч ё м ё шТӑван ҫёртен куҫассине,Ку инкеке пёлес пулеассӑн, Мёншён пӑлхатрӑн халӑха, Хёҫсем тыттартӑн эсДутимёр?Т у т и м ӗ рКунта пётсен те, таврара Сиксе шавлать пӑлхав хйвачё,

Т у т и м ё р



Илемлё пушкӑрт хирёнче Халь Салаватӑн урхамахӗ Юртать, пёрре те такӑнмасть. Пӑлхав кунта юнпа путнишён ■Сирте те пысӑк айӑп пур. Эсир малтан ытла хёрӳччё, Анчах улпутсене ҫакса Ҫёрне тӑпӑлтарса илсен, Пӑрахрӑр хёҫсене, хире Васкав кӑлартӑр сухапуҫё, Салтаксене курсан, пёрерён Тарса пытантӑр вӑрмана.С а к к ӑ р м ӗ шЯлан хёҫ-сӑнӑ вылятсан, Ҫаран утти пек пуҫеене Касса тӑксан, ачасене Кам пулё ҫӑкӑр параканё?Т ӑ х х ӑ р м ё шХресчен патши килет тесен, Сана шанса ҫёклентёмёр. Пире пётертён эс, Тутииёр!Т у т и м ё рСуймарӑм эпё, пушкӑртран, Пӑлханнӑ халӑх хушшинчеы Патша манифестне илсе Юри васкарйм ялӑма.

В у н н ӑ м ё шПӑлхав ӑнмарё ҫав, Тутимёр. Ҫана мӗскер! Ҫунатлӑ кайӑк,. Ӑҫта кайсан та, пурӑнма Ҫӑп-ҫӑмӑл та питех ансат. Ача-пӑчамҫӑм саккӑран,Пӗри сӑпка ҫннче сикет, Ҫапах карланкӑ. Арӑм суккӑр. Аҫта тарса кайсан та—выҫлӑх: Ҫухатмё манӑн сукмака. Пӑлхав ҫӗклетрён. Салтаксем Кёлпе вёҫтерчёҫ ман ҫурта. Сана ак ҫак инкек-синкекшён; Чиксе пӑрахӑттӑм, Тутимёр.Т у т и м ӗ рМана чиксен, Тяпук пичче, Чёрӳ канать-и?Т я п у кТен ун чух Сана вёлернёшён пире Патша кӑларё ҫӑмйллӑх.Т у т и м ё рЭппин вёлер, ман юн ҫинче Чарлан пек вёҫё ҫӑмӑллӑх.



Ҫыхас ӑна!Т е п ё р  с а с ӑПире те уншӑн Пагша хӑварё ҫёр ҫинче.Э р п и к еҪынна сутса пайта илесшӗнг' Тутимёрпе мана вёлерӗр,Ӳте сутсан та, чунсене Ан парӑр 1П ӗ р с а с ӑТӑвансем, ҫыхар! Т у т и м ӗ рМана сутсан та, каҫару Илессине пӗртте ан шанӑр. Сана укҫа-и тёнчере Хакли? Кала, Тяпук пичче!Т я и у кУкҫа пулсан, хаваслӑ эпё, Ача-пӑча та, хам та тутӑ.Ту т и м ё рЫттисене мёскер?

П ё р  с а с ӑ



С а с ӑ с е мҪиме!Т у т и м ё рУлпутсене ҫаратнӑ чух Сире валли пухса хам пытӑм. Тӑшманӑрсен укҫисене Сире пёр пек тёрёс-тёкеллён Паратӑп валеҫсе.
(Кашнинех валеҫме тытӑнать). П ё р и Тутимёр,Мана каҫар усал сӑмахшён.Т у т и м ё р  Мёнле сӑмах?П ё р и Сана ҫыхмаЧёлекенни вӑл—эпёччё. Т у т и м ё рМана ҫыхас текеннисем Нумай та, эпё —пёр-пёччен.Т е п р иАк ҫакӑ тёнчере пуртеСан пек пулсан, э-эх, Тутимёр!-15«



Ачу-пӑчу нумай, ху ватӑ, Ҫавна кура, Тяпук пичче, Укҫи те ытларах сана.Т я п у кТутимёр, ан кӳрен тархасшӑн.. Сана чикес тесе каларӑм. Ухмах ҫав эпё,—ватӑ пуҫ.
(Макӑрать).Т у т и м ӗ рАчу-пӑчушӑн ан хурлан.Эхер те Пушкӑрта кайсан,. Хамах тӑрантӑп вёсене.Э р п и к еКёписене ҫӗлетёп эпё. 
Т у т и м ё рПурте укҫаллӑ, сапӑр пулӑр. Пёр-пёринне ан хапсӑнӑр. Вӑрлакана суд тӑвё хёҫ.С а с ӑ с е м Вӑрламӑпӑр.

Т у т и м ӗ р

Т у т и м ё рПуян тесе ан лартӑр пуртӑ Ман мӑй ҫине. Пёр пус та ҫук. Йӑлтах сирте.П ё р  с а с ӑТутимёрсёрВилетпӗр хӑмӑр.Т е п ё р  с а с ӑЫлттӑн ҫын,Тутимёр—пирёншён чёре.Т я п у кТутимёр хыҫҫӑн кӑвара Кёме, шыва путма та хатёр. Пурте вёҫетпер Пушкӑрта.С а с ӑ с е мКаятпӑр.Т я п у кСан юрру, Тутимёр,Аванччё.Т у т и м ё рЭрпике, пуҫла!Эрпике хыҫҫӑн пурте харӑсах юрлама тытӑнаҫҫӗ.



Уй-хирте вӑрӑ-хурахӑн Хуралаҫҫё ҫӑхансем. Хурчӑкамӑр ырнӑ ахӑр, Усӑннӑ ҫуначёсем.(Пӑшал сассисем. Тутимӗр йЯванагь. Салтаксем ку- рЯнаҫҫӗ). ШТ я п у кМёскер тӑратпӑр, тӑвэнсем? Вилер Тутимӗрпе пёрле.С а с ӑ с е мМала!..
(Хӗҫсем сулласа чупаҫҫӗ). Э р п и к еТӑратӑн-ши, Тутимёр! Т у т и м ё р Вилетёп, Эрпике...

(Асамат кӗрет).IVЭ р п и к е Атте... 15«



А с а м а тПӑлхавҫӑ таркӑн хёрёме Салам. Ҫёнтертёр-и? Ха-ха!
(Каҫса кайса кулать).Э р п и к еАрча укҫа сана ҫитмерё.Пире те сутрӑн-и, аттеҫӗм?Ман мулӑм ҫук, ҫапах та зпӗ Сана парне паратӑп. Me!(Эрпике Тутимӗрӗн хёҫне илет те сулать. Асамат ӳ*ет. Салтаксем хупЗрлаҫҫӗ).

